
Энг аввало, парламент қуйи па-
латасидаги бундай мулоқотлар из-
чиллик касб этаётганини алоҳида 
таъкидлашни истардик. Модомики, 
галдаги эшитувнинг аввалгилардан 
фарқли жиҳатларига тўхталиш мақ-
садга мувофиқ, деб ҳисоблаймиз.

Биринчидан. «Аҳолини табиий ва 
суюлтирилган газ билан таъминлаш-
нинг ҳолати ва ривожланиш истиқ-
боллари тўғрисида» ҳисобот берган 
«Ўзтрансгаз» акциядорлик компани-
яси бошқаруви раиси Шукрулло Маҳ-
мудов олдиндан тайёрланган маъру-

зани сўзма-сўз ўқимасдан, депутатлар 
билан жонли мулоқотга киришгани 
диққатга сазовор.

Иккинчидан. Халқ вакиллари ол-
дига ўзига хос имтиҳонга келганлар 
мазкур тадбирга жиддий тадорик 
кўришгани яққол кўзга ташланди. 

Буни журналистлар 10 дақиқалик 
видеолавҳа ва Ш.Маҳмудовнинг 27 
дақиқалик чиқишида кун тартибида-
ги масала тўлиқ очиб берилганидан 
билиб олишди. Қалам аҳлини қи-
зиқтирадиган сонлар диаграммалар 
шаклида, сайловчилар номидан иш 

кўрадиган депутатлар эътиборини 
тортадиган истиқболли лойиҳалар 
ва уларнинг самараларига оид маъ-
лумотлар эса журнал кўринишида 
барчага тарқатилди.

Учинчидан. Депутатларнинг аниқ 
саволларига ижро ҳокимияти вакил-
лари ҳам аниқ жавоб қайтаришди. 
Баъзи пайтларда бўлганидек, бе-
рилган саволдан ваъзхонлик билан 
қочиш ҳолати кузатилмади. Кези 
келганда, ана шундай мулоқотда 
O`zLiDeP фракцияси аъзоларидан 
Соҳибжон Исмоилов, Элбек Шукуров 
ва Қаҳрамон Эргашев фаол қатнаш-
ганини ҳам таъкидлаш жоиз.

Хуллас, «Ўзтрансгаз» акциядор-
лик компанияси мутасаддилари амал-
га оширган ва айни пайтда қилаётган 
ишларининг самарадорлигига депу-
татларни ишонтира олишди. Шу билан 
бирга, ҳали қилиниши керак бўлган 
ишлар кўплиги, тизимда йўл қўйилаёт-
ган камчилик ва нуқсонларни ҳам рўй-
рост эътироф этишди. Бундай хато-
ларни вақтида тузатиш учун парламент 
вакиллари билан яқин ҳамкорлик қи-
лиш, соҳанинг ҳуқуқий-меъёрий ҳужжат-
ларини такомиллаштириш жараёнини 
тезлаштириш, энг муҳими, эшик қоқиб 
турган қиш фаслида газ таъминотида 
узилиш бўлмаслиги, табиий газ етказиш 
имкони бўлмаган тақдирда аҳоли албат-
та суюлтирилган газ билан таъминлани-
шига ваъда беришди.

Қўмита эшитувининг тўлиқ таф-
силотлари – тилга олинган рақамла-
ру далиллар, истиқболли лойиҳалар 
акс этган режали жадваллару сурат-
лар билан газетамизнинг кейинги со-
нида танишишингиз мумкин.

1 Австралия доллари 1862,47

1 Англия фунт стерлинги 4006,63

1 Дания кронаси 396,46

1 БАА дирҳами 717,46

1 АҚШ доллари 2635,08

1 Миср фунти 336,54

1 Исландия кронаси 20,79

1 Канада доллари 2006,76

1 Хитой юани 414,59

1 Россия рубли 39,96 

1 Украина гривнаси 124,60

1 Малайзия ринггити 599,09

1 Польша злотийси 696,37

1 СДР 3691,64

1 Туркия лираси 881,74

1 Швейцария франки 2714,06

1 ЕВРО 2959,01

10 Жанубий Корея вони 22,50 

10 Япония иенаси 219,43

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 6 октябрдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

ФРАКЦИЯ 
ФАОЛИЯТИ

ҚИШЛОҚ 
МУЛКДОРЛАРИ

Замонавий 
ахборот хизмати 

афзалликлари

Элга қайишган 
эъзоз топади

Қ Ў М И Т А    Э Ш И Т У В И
Кеча Олий Мажлис Қонунчилик палатасида навбатдаги эшитув бўлиб ўтди. O`zLiDeP фракцияси масъуллигидаги 

Саноат, қурилиш ва савдо масалалари қўмитаси томонидан ташкил этилган тадбирда «Ўзтрансгаз» акциядорлик ком-
панияси бошқаруви раисининг ахбороти тингланди

Ёш оилалар 
қувончи
Президентимизнинг «Ўзбекистон 
Республикасида ёшларга 
оид давлат сиёсатини амалга 
оширишга қаратилган қўшимча 
чора-тадбирлар тўғрисида»ги 
қарори ижросини таъминлаш 
юзасидан Фарғона вилоятида 
ҳам хайрли ишлар амалга 
оширилмоқда. Жумладан, ёш 
оилаларни ижтимоий-иқтисодий 
жиҳатдан қўллаб-қувватлаш, 
уларга моддий ва маънавий 
кўмак бериш масалалари доимий 
эътиборда. Хусусан, яқинда 
Фарғона шаҳрининг Қиргули 
мавзесида 48 та ёш оилага 
«Камолот» уйларининг калитлари 
тантанали равишда топширилди.  
«Чимён имкон қурилиш» МЧЖ 
бунёдкорлари ушбу кўп қаватли 
уйни қисқа фурсатда сифатли 
қуриб битказдилар. 
— Янги уй барча қулайликларга 
эгалиги билан маъқул тушди, — 
дейди хонадон соҳибларидан 
бири Маъмуржон Топволдиев. — 
2010 йили ҳуқуқшунослик фани 
бўйича ўтказилган олимпиадада 
ғолиб чиқиб, Тошкент давлат 
юридик институтига грант 
асосида ўқишга қабул қилинган 
эдим. Бизга кўрсатилаётган 
ғамхўрлик туфайли бугун 
бағримиз яна бир шодликка 
тўлди. Турмуш ўртоғим ва 
жажжи фарзандим билан янги 
уйга кўчиб ўтдик. 
Тадбирда сўзга чиққанлар 
мамлакатимизда амалга 
оширилаётган ижтимоий-
иқтисодий ислоҳотлар 
инсон манфаатларига 
йўналтирилганлиги билан муҳим 
аҳамиятга эга эканлигини 
таъкидладилар. 
— Жаннатмакон юртда 
яшаяпмиз, — дейди меҳнат 
фахрийси Аҳмадали Ҳасанов. 
— Ёшу кекса эъзозда. Айниқса, 
ёш оилаларга мана шундай 
муҳташам, замонавий уйлар 
имтиёзли асосда қуриб 
берилаётганлиги нур устига нур. 
Бунинг қадрига етишимиз лозим. 
Қурилиш ишлари давом 
эттирилмоқда. Бугунгача 
вилоятда 500 та ёш оила 
«Камолот» уйлари соҳибига 
айланди.

Жанубий Корея билан Марказий 
Осиё мамлакатлари ўртасидаги ҳам-
корликни мустаҳкамлаш мавзуига 
бағишланган анжуманда Ўзбекистон, 
Туркманистон, Қозоғистон, Қирғизистон 
ва Тожикистон вакиллари иштирок этди. 

Анжуманда Корея Республикаси 
ва Ўзбекистон Республикаси ишбилар-
монлари савдо-иқтисодий алоқаларини 
янада кенгайтириш, ўзбек компанияла-
ри маҳсулотларини Корея бозорларига 
олиб кириш масалаларига эътибор қа-
ратилди. Тадбир доирасида Кичик биз-
нес ва хусусий тадбиркорлик субъект-
ларини қўллаб-қувватлаш жамғармаси 
«Савдо-туристик Роуд-шоу» халқаро 

кўргазмасида иштирок этиб, тадбиркор-
ларимиз томонидан ишлаб чиқарилган  
озиқ-овқат, қишлоқ хўжалиги, тўқима-
чилик ҳамда қурилиш материаллари 
саноати, халқ истеъмоли моллари, ҳу-
нармандчилик, чарм-пойабзал ва элек-
тротехника cоҳаларига оид 50 дан зиёд 
маҳсулотни намойиш этди. 

Таъкидлаш жоизки, кўргазмага 
қўйилган миллий маҳсулотларимиз ко-
рейс ишбилармонлари доирасида катта 
қизиқиш уйғотди. Кўргазманинг бирин-
чи кунидаёқ жамғарма ҳамда Жану-
бий Кореянинг учта  йирик компанияси 
томонидан манфаатли шериклик би-
тимлари имзоланди. Йод етишмаслиги 

касаллигини даволаш ҳамда профилак-
тикаси учун махсус дори воситалари 
ишлаб чиқарувчи «O2&CO,.LTD» фир-
маси таклифи амалиётга жорий этилса, 
мамлакатимизда маҳаллий эҳтиёж таъ-
минланиши баробарида қўшни давлат-
ларга ҳам маҳсулот чиқариш имконияти 
юзага келади. «Yong Shin Tech Co,.LTD»  
корхонаси юртимизда автомобиллар 
учун махсус газ баллонлари ишлаб чиқа-
ришга қизиқиш билдирмоқда. Мазкур 
лойиҳа юз фоиз Корея капитали ҳисоби-
га амалга оширилиши назарда тутилган 
бўлиб, яқин келажакда бутан, пропан 
каби газ баллонлари эҳтиёжи юз фоиз 
таъминланиши билан бир қаторда МДҲ 

давлатларига экспорт қилинади. Бундан 
ташқари, форум доирасида жамғарма то-
монидан Корея халқаро савдо ассоциаци-
яси (KITA), Корея импортерлар ассоциаци-
яси (KOIMA), кичик бизнес корпорацияси 
(SBC) сингари халқаро савдо ташкилотла-
ри, «Lotte» Emart CJ CheilJedang (SJ Group), 
Pacific Rim International Brokerage, 
Spacelink Corporation каби йирик савдо 
компаниялари билан ҳамкорликда маҳсу-
лотларимизни Корея бозорига олиб кириш 
масаласи ҳам муҳокама этилди. Тадбир 
якунларига кўра, икки давлат ишбилар-
монлари ўртасида 5 млн. АҚШ долларига 
мўлжалланган ҳамкорлик меморандуми 
имзоланди.

Ҳамкорлик меморандуми имзоланди
Сеул шаҳрида «Корея Республикаси – Марказий Осиё» ҳамкорлик форумининг тўққизинчи мажлиси бўлиб ўтди

Сўзга чиққанлар банк ти-
зимидаги ислоҳотлар иқтисо-
диётимизнинг барқарор ўсиш 
суръатларини таъминлашда 
энг муҳим омил бўлганини 
таъкидладилар. O`zLiDeP 
фракциясининг бевосита 

иштирокида хусусий секторни 
молиявий қўллаб-қувватлаш-
нинг ҳуқуқий базаси тобора 
мустаҳкамланиб бораётгани 
эътироф этилди.  Хусусан, 
халқаро стандартлар асоси-
да самарали банк назора-

тининг амалга оширилиши, 
банк ликвидлиги ва активла-
ри сифати устидан доимий 
мониторинг ташкил этилгани 
мамлакатимиз банклари-
га етакчи халқаро рейтинг 
агентликларининг ижобий 
рейтинг баҳоларини олиш ва 
қайта тасдиқлаш имконини 
бергани айтиб ўтилди. 

Семинар давомида Пре-
зидентимизнинг жорий йил 
15 майда қабул қилинган 
«Хусусий мулк, кичик бизнес 
ва хусусий тадбиркорлик-
ни ишончли ҳимоя қилишни 
таъминлаш, уларни жадал 

ривожлантириш йўлидаги тў-
сиқларни бартараф этиш чо-
ра-тадбирлари тўғрисида»ги 
фармони тадбир иштирок-
чиларининг диққат марка-
зида бўлди. Мамлакатимиз-
да кичик бизнес ва хусусий 
тадбиркорликни барқарор 
ривожлантиришда банк-мо-
лия муассасалари томони-
дан амалга оширилаётган 
амалий чора-тадбирларга 
алоҳида эътибор қаратилди. 
Тадбиркорлик лойиҳалари-
ни банклар томонидан мо-
лиялаштиришнинг ҳуқуқий 
асослари ҳамда кредитларни 
расмийлаштириш жараён-
лари ва шарт-шароитлари 
ҳақида батафсил маълумот 
берилди.

Очиқ мулоқот давомида 
O`zLiDeP ва етакчи тижо-
рат банклари ўртасидаги 
ҳамкорлик самарадорлиги 
хусусида сўз юритилиб, хо-
тин-қизлар ва ёшларни 

кичик бизнесга кенг жалб 
қилишга қаратилган «Мул-
кдор оила», «Оилавий тад-
биркорликдан — мустаҳкам 
оилага», «Диплом билан 
— бизнесга» каби партия-
вий лойиҳалар амалга оши-
рилаётгани таъкидланди. 
2011-2014 йиллар мобай-
нида мазкур лойиҳаларнинг 
18 минг нафар иштирокчиси 
тижорат банкларидан олин-
ган 47 миллиард сўм миқ-
доридаги имтиёзли кредит 
ҳисобидан бугун тадбиркор-
лик фаолияти билан шуғул-
ланмоқда. Аҳамиятлиси, 
улар томонидан 20 мингга 
яқин янги ва қўшимча иш 
ўрни яратилди. Биргина жо-
рий йилнинг ўтган даврида 
лойиҳа иштирокчиларига ўз 
бизнесини йўлга қўйишлари 
учун 2014 йилнинг шу дав-
рига нисбатан 2 баробар кўп 
кредит маблағлари ажра-
тилди.

Эришилган натижалар чегара эмас
O`zLiDeP Сиёсий Кенгаши Ижроия қўмитаси ҳамда Ўзбекистон 
Республикаси Марказий банки ҳамкорлигида  «Кичик бизнес ва хусусий 
тадбиркорликни ҳар томонлама қўллаб-қувватлаш ва ривожлантиришни 
янада кучайтиришда банк-молия муассасаларининг ўрни» мавзуида 
семинар ўтказилди. Унда тадбиркорлик субъектларига молиявий 
хизмат кўрсатиш борасида банклар томонидан амалга оширилаётган 
ишлар, O`zLiDeP Сайловолди дастуридан келиб чиққан ҳолда қулай 
ишбилармонлик муҳитини шакллантириш йўналишида партия ва молия 
муассасалари ўртасидаги ўзаро ҳамкорликни кенгайтириш масалалари 
муҳокама этилди. 

Тошкент халқаро аэропортида олий мартабали меҳмон-
ни Ўзбекистон Республикаси Бош вазири Шавкат 
Мирзиёев кутиб олди.

Қисқа суҳбатдан сўнг Туркманистон делегацияси Кўкса-
рой мажмуида ўзи учун ажратилган қароргоҳга йўл олди.

Туркманистон Президентининг Ўзбекистонга расмий 
ташрифи доирасидаги асосий тадбирлар 8 октябрга мўл-
жалланган. 

Аввал хабар қилинганидек, олий даражадаги учрашувлар 
чоғида Ўзбекистон ва Туркманистоннинг сиёсий, савдо-иқти-
содий, транспорт ва коммуникациялар, маданий-гуманитар 
ва бошқа соҳалардаги ҳамкорлигининг бугунги ҳолати ва уни 
янада ривожлантириш истиқболларини муҳокама қилиш, 
долзарб минтақавий ва халқаро масалалар юзасидан фикр 
алмашиш режалаштирилган. 

Ташриф якунлари бўйича икки давлат раҳбарларининг 
Қўшма баёнотини қабул қилиш, иқтисодиёт, транспорт, 
божхона, туризм, фан-техника, соғлиқни сақлаш ва спорт 
соҳаларидаги ўзаро манфаатли алоқаларни изчил риво-
жлантиришга доир қатор ҳужжатлар имзоланиши мўлжал-
ланган.

(ЎзА)

ТУРКМАНИСТОН 
ПРЕЗИДЕНТИ 

ТОШКЕНТГА КЕЛДИ
Ўзбекистон Республикаси 

Президенти Ислом Каримовнинг 
таклифига биноан Туркманистон 
Президенти Гурбангули Берди-
муҳамедов 2015 йил 7 октябрь куни 
расмий ташриф билан мамлакати-
мизга келди.



— Президентимизнинг 2015 йил 
15 майдаги фармони асосида қабул 
қилинган янги қонун сўнгги йилларда 
ушбу соҳада ишлаб чиқилган энг муҳим 
норматив ҳужжатлардан бири бўлиб, 
хусусий сектор фаолиятини янада ку-
чайтиришга хизмат қилмоқда, десак 
муболаға бўлмайди. 

Айтиш мумкинки, мазкур қонун ху-
сусий мулкни ҳимоя қилиш кафолат-
ларини янада кучайтириш, тадбиркор-
ликни ривожлантириш йўлидаги тўсиқ 
ва ғовларни бартараф этиш, уларнинг 
фаолиятига тўсқинлик қилганлик ва қо-
нунга хилоф равишда аралашганлик 
учун ҳуқуқни муҳофаза қилиш, назорат 
ва бошқа давлат органлари мансабдор 
шахсларининг жавобгарлиги муқар-
рарлигини таъминлашга мустаҳкам 
ҳуқуқий асос яратди. 

Янги қонун билан давлат рўйхати-
дан ўтказиш, бизнес юритиш тартиби, 
назорат, ҳуқуқни муҳофаза қилувчи ва 
бошқа давлат органлари билан ўза-
ро муносабатлардан тортиб, уларнинг 
ҳуқуқ ва қонуний манфаатларини ҳи-

моя қилиш, шунингдек, жавобгарликни 
эркинлаштиришга қадар тадбиркорлик 
субъектлари фаолиятининг деярли 
барча жиҳатларига дахл қиладиган қа-
тор қонун ҳужжатларига ўзгартиш ва 
қўшимчалар киритилди. 

Шунингдек, тадбиркорларнинг 
фаолиятига тўсқинлик қилганлик ва 
ноқонуний аралашганлик учун давлат 
органлари мансабдор шахсларининг 
жавобгарлиги анча кучайтирилди. Ма-
салан, Ўзбекистон Республикаси Жи-
ноят кодекси «Тадбиркорлик фаолия-
тига тўсқинлик қилиш, қонунга хилоф 
равишда аралашиш билан боғлиқ жи-
ноятлар ҳамда хўжалик юритувчи субъ-
ектларнинг ҳуқуқлари ва қонуний ман-
фаатларига тажовуз қиладиган бошқа 
жиноятлар», деб номланган янги боб 
билан тўлдирилди. Ўн бир моддадан 
иборат ушбу бобда хусусий мулк ҳуқуқи 
кафолатлари ўз ифодасини топган. 

«Хусусий мулк ҳуқуқини бузиш» деб 
номланган моддага назар ташлайдиган 
бўлсак, унда назорат қилувчи, ҳуқуқни 
муҳофаза этувчи ҳамда бошқа дав-
лат органининг мансабдор шахси ёки 
хизматчиси томонидан хусусий мул-
кдорларнинг ҳуқуқларини бузиш йўли 
билан уларга зарар етказиш, яъни 
мулк ҳуқуқини қонунга хилоф равишда 
чеклаш каби жиноятлар учун катта миқ-
дордаги жаримадан тортиб беш йилга-
ча озодликдан маҳрум қилишгача бўл-
ган жазолар белгиланди.  

Таъкидлаш жоизки, ушбу меъёр 
хусусий мулк устуворлиги принципига 
тўла мос бўлиб, амалда тадбиркорлар-
нинг эркин фаолият юритишини таъ-
минлайди.

Ахборот-кутубхона ва ах-
борот-ресурс марказларини 
янада ривожлантиришнинг 
қонунчилик асосларини тако-
миллаштириш масалаларига 
алоҳида эътибор қаратила-
ётир. Хусусан, 2011 йилда қа-
бул қилинган «Ахборот-кутуб-
хона фаолияти тўғрисида»ги 
қонун ҳамда Президентимиз-
нинг «2011-2015 йиллар учун 
ахборот коммуникацион техно-
логиялар базасида ахборот-ку-
тубхона ва ахборот-ресурс 
хизмати кўрсатишни кейинча-
лик сифатли ривожлантириш 
бўйича чора-тадбирлар тўғри-
сида»ги қарори мамлакати-
мизда ягона ахборот-кутубхона 
тизимини шакллантириш, ах-
борот-ресурс марказларининг 
моддий-техник базасини му-
стаҳкамлаш ва уларни малака-
ли кадрлар билан таъминлаш 
муҳим омил бўлаяпти. 

Таъкидлаш жоизки, «Ахбо-
рот-кутубхона фаолияти тўғри-
сида»ги қонунда аҳолининг 
мавжуд ресурслардан самара-
ли фойдаланишини таъмин-
лаш, миллий маданиятни ри-
вожлантиришга кўмаклашиш, 
халқимизнинг тарихий ва маъ-
навий меросини сақлаш каби 
вазифалар белгилаб қўйилган 
бўлиб, мамлакатимизда ахбо-
рот-кутубхона ва архив фонд-
лари фаолияти самарали таш-
кил этилган. Улар фаолиятини 
тартибга солувчи мустаҳкам 
қонун ва қонуности ҳужжатлари 
ҳам мавжуд.

Асосийси, жойларда мазкур 
қонуннинг ижросини таъмин-
лаш мақсадида ахборот-кутуб-
хона муассасалари фаолияти-
ни ривожлантириш юзасидан 
аниқ дастурлар қабул қилиниб, 

кенг қамровли чора-тадбирлар 
кўрилмоқда. Ахборот-кутубхона 
фаолиятида қонун нормаларини 
амалга ошириш доирасида ада-
биёт фондларининг кўпайишини 
таъминлаш, ахборот-кутубхона 
ресурсларидан аҳолининг эркин 
фойдаланишини кенгайтириш 
бўйича амалга оширилаётган 
режали ва тизимли ишлар шу-
лар жумласидандир. 

Қолаверса, ахборот-кутуб-
хона муассасаларида китоб-
хонларга хизмат кўрсатиш жа-
раёнларини интеграциялаш, 
ахборотни тўплаш, унга ишлов 
бериш, электрон кутубхоналар 
ташкил қилиш, электрон катало-
гни шакллантириш, таълим му-
ассасаларида ва ҳудудларда ки-
тобхонларга масофадан туриб 
хизмат кўрсатишнинг тезлиги ва 
сифатини ошириш, етакчи ҳо-
рижий ахборот-кутубхона фон-
дларининг маълумотлар база-
сига уланиш бўйича ҳам муайян 
ишлар амалга оширилмоқда. Бу 
эса, ўз навбатида, ахборот-ку-
тубхона фойдаланувчиларининг 
мавжуд ресурслардан фойда-
ланиш имкониятларини янада  
кенгайтиришга хизмат қилаяпти. 

Шу ўринда «Давлат ҳоки-
мияти ва бошқаруви орган-

лари фаолиятининг очиқли-
ги тўғрисида»ги қонунда ҳам 
ахборот-кутубхона ва архив 
фондлари зиммасига алоҳида 
вазифалар юклатилганлигини 
айтиб ўтиш керак. 

Ушбу қонун нормаларини 
татбиқ этишни таъминлашнинг 
асосий усуллари ахборотни эъ-
лон қилиш ёки расмий веб-сай-
тда жойлаштириш, янгилаб бо-
риш, шунингдек, ҳамма эркин 
фойдаланиши мумкин бўлган 
жойларда ва хоналарда жой-
лаштириш, ахборот-кутубхона 
ва архив фондлари орқали тақ-
дим этиш, фойдаланувчилар-
нинг сўровлари асосида оғзаки 
ва ёзма шаклларда тегишли 
ахборотлар тақдим этишни 
йўлга қўйиш назарда тутилган. 
Шунингдек, бугун мамлакати-
мизда ахборот ресурсларига 
бўлган талаб ва эҳтиёжлардан 
келиб чиқиб, улар учун ахбо-
рот-кутубхона маълумотлари-
дан фойдаланиш билан бирга 
давлат ҳокимияти ва бошқа-
руви органларининг расмий 
маълумотлари ва янгиликлари 
ҳақидаги ахборотлардан ҳам 
фойдаланиш имконияти яра-
тиб берилган.

Хулоса қилиб айтганда, 
мамлакатимизда ахборот-ку-
тубхона соҳасида ҳуқуқни 
қўллаш амалиётини янада та-
комиллаштириш, соҳага оид 
қонунлар ижросини тўлиқ таъ-
минлашга алоҳида эътибор 
қаратилаётгани фойдаланув-
чилар имкониятларини янада 
оширишга хизмат қилмоқда.

ФРАКЦИЯ ФАОЛИЯТИ

Гулшана ХУДАЯРОВА,
Олий Мажлис Қонунчилик 
палатаси депутати,
O`zLiDeP фракцияси аъзоси

ПАРЛАМЕНТ НАЗОРАТИ:

ТАЪСИРЧАНЛИК ВА САМАРАДОРЛИК
ёхуд 5 баллик тизимда 4,2 га баҳоланган ижро хусусида

Эркин ХОЛБЎТАЕВ,
Олий Мажлис Қонунчилик 
палатаси депутати,
O`zLiDeP фракцияси аъзоси

Маълумки, парламентнинг 
назорат функцияси қонунлар 
таъсирчанлиги ва самарадорли-
гини кучайтириш, давлат ҳокими-
яти ва бошқаруви органлари фа-
олияти, мамлакатни иқтисодий, 
ижтимоий-сиёсий ривожланти-
риш бўйича Давлат дастурлари-
нинг ижроси устидан тизимли на-
зоратни амалга оширишда яққол 
намоён бўлади. Олий Мажлис 
қуйи палатасининг Ахборот ва 
коммуникация технологиялари 
масалалари қўмитаси «Теле-
коммуникациялар тўғрисида»ги 
қонуннинг Тошкент вилояти ва 
Қорақалпоғистон Республикаси-
даги ижросини ўрганиш жараё-
нига айни шу нуқтаи назардан 
ёндашди. 

Алоҳида таъкидлаш жоизки, 
ҳар иккала ҳудудда телекомму-
никация соҳасидаги ваколат-
ли орган, давлат ҳокимияти ва 
бошқаруви органлари томони-
дан мазкур қонун талабларини 
бажариш борасида бир қатор 
ишлар амалга оширилган. Хусу-
сан, алоқа инфратузилмаси ва 
тармоқлари, телекоммуникация 
технологияларини ривожланти-
ришга қаратилган аниқ дастур-
лар ишлаб чиқилиб, амалиётга 
тадбиқ этиб келинаётир. 

Назорат-таҳил тадбирлари-
да фаол қатнашган O`zLiDeP 
фракцияси аъзолари парти-
янинг Сайловолди платфор-
масида белгиланган устувор 
вазифалар ва электорат ман-
фаатларидан келиб чиққан ҳол-
да ҳаракат қилдилар. Бу, ўз ўр-
нида, ахборот соҳасидаги ушбу 
муҳим қонуннинг ижро самара-
дорлигини таъминлашга ижти-
моий-сиёсий жиҳатдан баҳо 
бериш, замонавий талаблар до-
ирасида янада такомиллашти-
риш бўйича асосли таклиф ва 
тавсиялар ишлаб чиқишга им-
кон яратди. Бошқача айтганда, 
фракциядошларимиз алоқа 

ва ахборотлаштириш соҳаси-
ни қўллаб-қувватлаш, хизмат 
кўрсатиш тизимини ривожлан-
тириш, унинг жаҳон талабла-
рига мос равишда ялпи ички 
маҳсулотдаги улушини ошириш 
нуқтаи назаридан «Телеком-
муникациялар тўғрисида»ги 
қонуннинг қулай бизнес муҳи-
тини яратишга оид нормалари 
ижросига алоҳида эътибор қа-
ратдилар. Зеро, партия ҳозир-
ги шароитда асосий эътибор 
медиа-тармоқлар, матбаачилик 
корхоналарини ахборот-ком-
муникация соҳасидаги энг янги 

ютуқлар асосида яратилган тех-
ника ва асбоб-ускуналар билан 
таъминлаш масалаларига қара-
тилиши зарур, деб ҳисоблайди. 

Сўзимизни рақам ва далил-
ларга таяниб давом эттиради-
ган бўлсак, Қорақалпоғистон 
Республикасида тадбиркорлик 
субъектлари томонидан солиқ 
ва статистика ҳисоботларини 
электрон шаклда топшириш да-
ражаси 100 фоизни ташкил эта-
ётганини кўришимиз мумкин. 

Бундан ташқари, Ягона ин-
терактив хизматлар порталига 
жами 2240 та мурожаат келиб 
тушган бўлиб, шундан 2021 та 
ариза тадбиркорлик фаолияти 
билан шуғулланиш учун рух-
сатномалар олишга оиддир. 
Мурожаатларнинг 219 таси эса 
Қорақалпоғистон Республика-

си Вазирлар Кенгаши, Нукус 
шаҳар ҳокимлиги ва туманлар-
га келиб тушган. Эътиборлиси, 
аҳоли ва тадбиркорлик субъ-
ектларининг мазкур мурожаат-
ларга берилган жавоблардан 
қониқиши 5 баллик тизимда 4,2 
баллга баҳоланган.

Бугунги кунда Қорақалпоғи-
стонда жами 8995 та савдо шо-
хобчаси хизмат кўрсатмоқда. 
Шундан 8067 таси шаҳар ва 
туман марказлари, 928 таси 
қишлоқларда жойлашган. 8535 
та савдо шохобчаси банк тер-
миналлари билан таъминлан-
ган. Уларнинг 7607 таси шаҳар 
ва туман марказлари, 928 таси 
эса қишлоқ ҳудудига тўғри кел-
моқда. Аҳамиятлиси, тижорат 
банкларида мижозларга қўшим-
ча қулайлик яратиш мақсади-
да янги банк технологиялари 
жорий қилинаётир. Жумладан, 
ўз-ўзига хизмат кўрсатувчи 

«Paynet» тўловини қабул қилиш 
«Инфо-киоск»лари ўрнатилган. 

Тошкент вилоятида ҳам юқо-
рида тилга олинган қонун ижро-
сини таъминлаш бўйича қатор 
ишлар олиб борилганини таъ-
кидлаш жоиз. Вилоят ҳокимлиги 
ҳузуридаги Компьютерлашти-
риш маркази томонидан 2015 
йилда ахборот-коммуникация 
технологияларини жорий қилиш 
юзасидан 3047 млн. сўмлик қий-
матдаги 29 та лойиҳани амалга 
ошириш режалаштирилган. Жо-
рий йилнинг биринчи ярмида 
10 та лойиҳа амалга оширилиб, 
416 млн. сўмлик маблағ ўз-
лаштирилган.

Кези келганда Тошкент вило-
яти бўйича 1031 та таълим муас-
сасасидан 997 таси «ZiyoNET» 
ахборот тармоғига уланганини 

алоҳида таъкидлаш жоиз. Ви-
лоят ҳокимлигининг www.toshvil.
uz — расмий веб-сайтида давлат 
интерактив хизматларини кўрса-
тиш самарадорлиги ҳам тобора 
ошиб бормоқда. Бугунги кунда 
жами  интерактив хизматлар 
сони 66 тани ташкил этади. Шун-
дан 12 таси базавий ва 54 таси 
қўшимча хизматлардир.

Вилоят ҳокимлигининг 
расмий веб-сайти 2013 йилда 
ягона интерактив хизматлар пор-
талига уланган. Ўтган йили 301 
та мурожаат электрон кўринишда 
қабул қилинган. Жорий йилнинг 9 
ойи давомида жисмоний ва юри-
дик шахслардан 522 та мурожаат 
келиб тушган.

Иш бор жойда камчилик бў-
лиши табиий, албатта.  «Теле-
коммуникациялар тўғрисида»ги 
Ўзбекистон Республикаси қону-
ни талабларининг бажарилиши 
ҳолати Қорақалпоғистон Респу-
бликаси ва Тошкент вилояти 
мисолида ўрганилганда ҳам бир 
қатор нуқсонлар кўзга ташлан-
ди.  Хусусан, ҳар иккала ҳудудда 
жойлардаги давлат ҳокимияти 
органлари томонидан рухсат бе-
риш тартиб-таомилларини инте-
рактив кўринишда амалга оши-
риш чора-тадбирлари охирига 
етказилмаган. Кичик бизнес ва 
хусусий тадбиркорлик субъект-
ларини интерактив хизматлар-
дан фойдаланган ҳолда давлат 
рўйхатидан ўтказиш ҳолати ўр-
тача кўрсаткичлари паст дара-
жада қолмоқда. Жумладан, бу 
кўрсаткичлар Қорақалпоғистон 
Республикасида 23,1, Тошкент 
вилоятида эса 11,5 фоизни таш-
кил этаётир. Мазкур масалани 
ижобий ҳал этиш O`zLiDeP учун 
муҳим аҳамиятга эга, албатта. 
Чунки партиямиз тадбиркорлик 
фаолияти эркинлигини таъмин-
лайдиган ҳуқуқий кафолатлар 
нафақат қонунчиликда аниқ бел-
гилаб қўйилиши, балки амалиёт-
да ҳам унга қатъиян риоя қилини-
ши керак, деб ҳисоблайди.  

Бир сўз билан айтганда, Ах-
борот ва коммуникация техно-
логиялари масалалари қўмитаси 
жорий йилнинг ўтган даври мо-
байнида ўз ваколати доирасида-
ги барча йўналишларни қамраб 
олишга ҳаракат қилди.

Замонавий ахборот 
хизмати афзалликлари
Мамлакатимизда аҳоли кенг қатламлари, хусусан, вояга етаётган 
ёш авлоднинг интеллектуал эҳтиёжларини қондириш, маданий-
маърифий қадриятларни сақлашга қаратилган мутлақо янги, 
замонавий кўринишдаги ахборот-кутубхона тизимини яратиш 
борасида тизимли ишлар амалга оширилмоқда

Тадбиркор ҳуқуқи — доимий эътиборда
Аввал хабар қилингани-

дек, Президентимиз ташаб-
буси билан ташкил этилган 
«2015-2019 йилларда иқти-
содиётни янада ислоҳ қи-
лиш, таркибий ўзгартириш 
ва диверсификациялаш 
дастурини ҳаётга татбиқ 
этишда ҳуқуқни муҳофаза 
қилиш органларининг роли 
ва масъулиятини ошириш-
га қаратилган чора-тадбир-
лар тўғрисида» мавзуида-
ги республика конферен-
ция-семинари вилоятлар-
да давом этмоқда. Кичик 
бизнес ва хусусий тадбир-
корликни ривожлантириш 
йўлидаги тўсиқ ва ғовлар-
ни бартараф этиш билан 
боғлиқ тизимли ишларни 
янада такомиллаштиришга 
қаратилган  мазкур тадбир 
моҳиятан Олий Мажлис 
Қонунчилик палатасидаги 
O`zLiDeP фракцияси аъзо-
лари томонидан ҳам кенг 
муҳокама қилинаётир

— Партиямиз Сайловолди 
платформасида тадбиркорлик эр-
кинлиги, хўжалик юритувчи субъ-
ектлар фаолиятига аралашмаслик 
мамлакатнинг муваффақиятли 
иқтисодий ривожланиши асоси 
ҳисобланиши қайд этилган. Бино-
барин, давлатимиз раҳбарининг 
«Хусусий мулк, кичик бизнес ва 
хусусий тадбиркорликни ишончли 
ҳимоя қилишни таъминлаш, улар-
ни жадал ривожлантириш йўли-
даги тўсиқларни бартараф этиш 
чора-тадбирлари тўғрисида»ги 
фармони бу борада дастуриламал 
бўлаётир. Унга биноан эндиликда 
Ягона порталга интеграция қилин-
ган тадбиркорлик субъектларини 
давлат рўйхатига олиш ва ҳисобга 
қўйиш тизими автоматик равишда, 
яъни суткасига йигирма тўрт соат 
давомида узлуксиз ишлаш режи-
мига ўтказилди.

Мазкур фармон асосида турли 
идоралар қошида фаолият юри-
таётган, алоҳида давлат хизмат-
лари кўрсатаётган «бир дарча» 
хизматлари ўрнига туман (шаҳар) 
ҳокимликлари ҳузуридаги тадбир-
корлик субъектларини рўйхатга 
олиш инспекциялари негизида 

«бир дарча» тамойили асосида 
тадбиркорлик субъектларига дав-
лат хизматлари кўрсатиш Ягона 
марказлари ташкил этилмоқда. 

Фармонда барча турдаги 
рўйхатдан ўтказиш, рухсат бериш 
ва лицензиялаш, шунингдек, ташқи 
иқтисодий фаолиятни амалга оши-
риш билан боғлиқ тартиб-таомил-
ларни янада соддалаштиришга 
алоҳида эътибор қаратилган. Шун-
дан келиб чиқиб, қонунчиликка ки-
ритилган ўзгартиш ва қўшимчалар 
айни соҳада муҳим қадам бўлди. 
«Ўзбекистон Республикасининг ай-
рим қонун ҳужжатларига хусусий 
мулкни, тадбиркорлик субъектлари-
ни ишончли ҳимоя қилишни янада 
кучайтиришга, уларни жадал ри-
вожлантириш йўлидаги тўсиқлар-
ни бартараф этишга қаратилган 
ўзгартиш ва қўшимчалар киритиш 
тўғрисида»ги қонун асосида «Фао-
лиятнинг айрим турларини лицен-
зиялаш тўғрисида»ги қонунга ҳам 
ўзгартишлар киритилди. Унга кўра, 
қонуннинг 14-моддаси биринчи қис-
мининг учинчи хатбошиси чиқариб 
ташланди. Бунинг моҳияти шун-
даки, лицензия олиш учун аввал 
юридик шахслар ҳам, жисмоний 

шахслар ҳам давлат рўйхатидан ўт-
казилганлиги тўғрисидаги гувоҳно-
ма нусхасини тегишли органга топ-
ширарди. Бу ҳужжатнинг эндиликда 
талаб қилинмаслиги тадбиркорлар 
учун яратилган яна бир қулайлик-
дир.

Аҳамиятлиси, янги қонун би-
лан давлат хизматлари кўрсатиш 
тартибини бузганлик учун ҳам 
жавобгарлик белгиланди. Жумла-
дан, тадбиркорлик субъектларига 
давлат хизматлари кўрсатишнинг 
қонун ҳужжатларида белгиланган 
тартиби ва муддатларини бузиш, 
тадбиркорлик субъектларини дав-
лат рўйхатидан ўтказиш тартиби 
ва муддатларини бузиш, шунин-
гдек, давлат хизмати кўрсатишни 
ғайриқонуний равишда рад этиш 
ёхуд уни кўрсатишдан бўйин тов-
лаш мансабдор шахслар ва хиз-
матчиларга энг кам иш ҳақининг 
ўн бараваридан йигирма барава-
ригача миқдорда жарима солиш-
га сабаб бўлади. Худди шундай 
ҳуқуқбузарлик маъмурий жазо чо-
раси қўлланилганидан кейин бир 
йил давомида такрор содир этил-
ган тақдирда, мансабдор шахслар 
ва хизматчиларга энг кам иш ҳақи-
нинг йигирма бараваридан ўттиз 
бараваригача миқдорда жарима 
солишга сабаб бўлади. 

Кўрилган чоралар лицензия 
берувчи, давлат хизматлари кўрса-
тувчи органларнинг масъулиятини 
янада оширади. Муҳими, бу билан 
тадбиркорларга ҳар томонлама 
кенг қулайликлар яратилади.

Иброҳим ҲОЖИЕВ,
Олий Мажлис Қонунчилик 
палатаси депутати,
O`zLiDeP фракцияси аъзоси

Шуҳрат БАФОЕВ,
Олий Мажлис Қонунчилик 
палатаси депутати,
O`zLiDeP фракцияси аъзоси

МАЗКУР МАСАЛАНИ ИЖОБИЙ ҲАЛ ЭТИШ O`ZLIDEP 
УЧУН МУҲИМ АҲАМИЯТГА ЭГА, АЛБАТТА. ЧУНКИ 
ПАРТИЯМИЗ ТАДБИРКОРЛИК ФАОЛИЯТИ ЭРКИНЛИ-
ГИНИ ТАЪМИНЛАЙДИГАН ҲУҚУҚИЙ КАФОЛАТЛАР 
НАФАҚАТ ҚОНУНЧИЛИКДА АНИҚ БЕЛГИЛАБ ҚЎЙ-
ИЛИШИ, БАЛКИ АМАЛИЁТДА ҲАМ УНГА ҚАТЪИЯН 
РИОЯ ҚИЛИНИШИ КЕРАК, ДЕБ ҲИСОБЛАЙДИ.



Ўлкамизда олтин куз. Иссиқнинг дами анча қай-
тган. Уфққа туташ бепоён далаларда эртаю кеч 
ҳаёт қайнайди. Фидокорона меҳнат эвазига етишти-
рилган «оқ олтин» ҳосилини ёғин-сочинли кунлар-
га қолдирмай, нест-нобуд қилмасдан йиғиштириб 
олиш барчанинг муқаддас ишига айланган. Зеро 
пахта бу — миллий ифтихоримиз, тўқимачилик са-
ноати учун асосий хом ашё манбаи саналадиган 
бебаҳо бойлигимиздир.

Мамлакатимиз Президенти Ислом Каримов-
нинг Наманган ва Фарғона вилоятларига навбатда-
ги сафари ана шундай долзарб, масъулиятли дам-
ларга тўғри келди. Сир эмас, бугун барча соҳада 
амалга оширилаётган ислоҳотлар самараси кенг 
кўламли яратиш ва бунёдкорлик ишларида яққол 
намоён бўлмоқда. Инсон, унинг ҳаётий манфаатла-
рига давлат даражасида эътибор қаратилаётганли-
ги туфайли янгидан-янги имкониятлар юзага чиқиб, 
саноат, қурилиш, кичик бизнес ва  хусусий тадбир-
корлик, қишлоқ хўжалиги, хизмат кўрсатиш тар-
моқларини жадал ривожлантиришга эришилаётир. 
Буни гуллар диёри — Наманган вилояти мисолида 
ҳам кўриш мумкин. 2015 йилнинг биринчи ярмида 
вилоятда ялпи ҳудудий маҳсулот ҳажми 9,7 фоиз 
ўсди. Замонавий саноат тармоқларини барпо этиш, 
мавжуд қувватларни техник янгилаш ва модерни-
зациялаш  диққат марказида тутилмоқда. Кейинги 
икки йил мобайнида вилоятни ижтимоий-иқтисодий 
ривожлантириш дастури доирасида 922 та лойиҳа 
амалга оширилди. Шаҳар ва қишлоқлар янги қиё-
фа касб этиб, аҳолининг реал даромадлари кўпай-
моқда.

Давлатимиз раҳбари Наманганда бўлар экан, 
даставвал Мингбулоқ туманидаги «Барака» фер-
мер хўжалигига ташриф буюриб, пахта йиғим-те-
римининг бориши билан қизиқди, ерларнинг мели-
оратив ҳолатини яхшилаш, тупроқ унумдорлигини 
ошириш, фермерлик ҳаракатини янада кенгайти-
риш юзасидан ўзининг қимматли маслаҳатларини 
берди. Самимий руҳда ўтган очиқ мулоқот барча-
да катта таассурот қолдирганлиги шак-шубҳасиз. 
Таъкидланганидек, «Ислоҳот ислоҳот учун эмас, 
аввало, инсон учун, унинг манфаати учун», деган 
эзгу ғоя наманганликлар ҳаётида ҳам ўзининг яққол 
инъикосини топмоқда. Жорий йилда 79 минг гектар 
майдонга экилган ғалладан 500 минг тонна сара 
ҳосил тайёрланди. Режадан ортиқчаси фермер 
хўжаликлари ихтиёрида қолдирилди. Айни кунда 
82600 гектар майдонда етиштирилган пахта ҳосили 
уюшқоқлик билан йиғиб-териб олинмоқда.

Буни вилоятдаги «Барака» фермер хўжалиги 
мисолида ҳам кўриш мумкин. У асосан пахтачилик 
ва ғаллачиликка ихтисослашган. Жорий йилда ғал-
ла майдонларининг ҳар гектаридан 65 центнердан 
хирмон кўтарилди. Қарабсизки, қозон ҳам мой, чў-
мич ҳам. Илгари вазият тамом бошқача эди. Деҳқон 
териб олинган пахта ҳосилини тезроқ заводга топ-
шириш, қандай қилиб бўлмасин, режани бажариш-
ни ўйлар, пахтанинг нави, сифати, даромади уни 
деярли қизиқтирмас эди. Энди ундай эмас. Сифат-
ли хом ашё етиштириш, уни юқори навларга со-
тишдан аввало фермерларнинг ўзлари манфаат-
дор. Чунки қанча тоза, сифатли пахта тайёрланса, 
даромад шунча кўпаяди. Кейинги йилларда қишлоқ 
меҳнаткашларининг моддий манфаатдорлиги мут-
тасил ошиб бораётганлиги ҳам бежиз эмас. Бу эса 
иқтисодий соҳада изчиллик билан амалга ошири-
лаётган ислоҳотларнинг яна бор ёрқин саҳифаси-
дир. 

Мамлакатимизда кичик бизнес, хусусий тад-
биркорлик йўлига «яшил чироқ» ёқилган. Фермер-
лик ҳаракатини янада кенгайтириш учун барча 
шарт-шароитлар яратилмоқда. Шу ўринда Пре-
зидентимизнинг «Хусусий мулк, кичик бизнес ва 
хусусий тадбиркорликни ишончли ҳимоя қилишни 
таъминлаш, уларни жадал ривожлантириш йўли-
даги тўсиқларни бартараф этиш чора-тадбирлари 
тўғрисида»ги фармони (2015 йил 15 май)ни алоҳи-
да тилга олиб ўтишга тўғри келади. Ушбу ҳуқуқий 
ҳужжат барча қатори наманганлик тадбиркор ва 
ишбилармонларни ҳам янги изланишларга  руҳлан-
тирмоқда, десак асло хато қилмаймиз. Айни пайтда 
кичик бизнес субъектларининг ялпи ҳудудий маҳ-
сулотдаги улуши 68,5 фоизни ташкил этаётгани, 
экспорт ҳажми босқичма-босқич ошиб бораётгани 
қувонарли ҳолдир. Жорий йилнинг биринчи ярми-
да улар томонидан 56,3 млн. доллар миқдоридаги 
маҳсулотлар экспорт қилингани, 17260 та қўшимча 
иш ўрни яратилгани ҳам кўп нарсадан далолат бе-
ради.

Даврнинг ўзи доимий изланиш, дунё ҳамжамия-
ти билан бирга қадам ташлаш, иқтисодиётни тарки-
бий ўзгартириш, аҳоли ўртасида бандлик даража-
сини ошириш учун маҳаллий саноат тармоқларини 
жадал ривожлантиришни тақозо этмоқда. Давлати-
миз раҳбари иштирокида Уйчи туманидаги «Обод 

замин» фермер хўжалигида ўтказилган учрашувда 
юқоридаги фикрлар бот-бот такрорланди. Ушбу 
хўжалик жорий йилда ғаллазорларнинг ҳар гекта-
ридан 75 центнердан сара ҳосил етиштирган. Айни 
кунларда пахта йиғим-терими уюшқоқлик билан 
олиб борилмоқа. Президентимиз жонли мулоқот 
давомида чуқур ва пухта ўйланган, машҳур беш 
тамойилга асосланган, жаҳон миқёсида  «ўзбек мо-
дели», дея эътироф этилган тараққиёт стратегия-
сига тўхталаркан, бунинг амалий самаралари ҳар 
жабҳада яққол намоён бўлиб турганини таъкидла-
ди. Истиқлол йилларида мамлакат иқтисодиёти 5,5 
баравардан зиёд ўсгани, аҳолининг реал даромад-
лари жон бошига 9 марта кўпайгани, жаҳонда ҳукм 
сураётган глобал молиявий-иқтисодий инқирозга 
қарамасдан кейинги ўн бир йил давомида ялпи 
ички маҳсулотнинг ўсиш ҳажми 8 фоиздан юқори 
бўлиб келаётгани — булар, энг аввало, барқарор 
тинчлик ва осойишталик шарофати, қолаверса, 
пухта ўйланган доно ички ва ташқи сиёсатнинг пи-
ровард натижасидир. 

Барча ҳудудларда бўлганидек, Наманган ви-
лоятида ҳам кенг кўламли бунёдкорлик ва обо-
донлаштириш ишлари олиб борилмоқда. Мақсад 
аҳоли турмуш маданияти ҳамда фаровонлигини 
янада  оширишдан иборатдир. Ўтган йили вилоят 
ҳудудида 260 та, жорий йилнинг айни давригача 
140 та намунавий уй-жой қурилиб, фойдаланишга 
топширилди. Улар барча замонавий қулайликлар 
билан таъминланган. Энг муҳими, бу уйларда яша-
ётган одамларнинг дунёқараши ўзгариб, ҳаётдан 
шукроналик туйғуси кучаймоқда. 

Олтин водий вилоятлари орасида Фарғонанинг 
алоҳида стратегик ўрни бор. Кейинги йилларда 
унинг қиёфаси, маданий-маърифий инфратузил-
маси тубдан янгиланди. Бунга тинимсиз ҳаракат, 
юксак ташкилотчилик ҳамда мавжуд қувватлар-
дан унумли фойдаланиш ҳисобига эришилмоқда. 
Президентимиз куннинг иккинчи ярмида Фарғона 
вилоятига ташриф буюриб, даставвал Фарғона 
шаҳрининг бош режасини рўёбга чиқариш бўйича 
амалга оширилаётган ишлар, шунингдек,  Марғи-
лон шаҳридаги «Наримтекс» қўшма корхонаси 
фаолияти билан танишди. Маълумки, 2011 йил 15 
ноябрда давлатимиз раҳбари томонидан Фарғона 
шаҳрининг ижтимоий, транспорт-коммуникация ин-
фратузилмасини янгилаш ҳамда қайта таъмирлаш 
юзасидан махсус қарор қабул қилинган эди. Айни 
кунда шу асосда кенг кўламли бунёдкорлик ишлари 
олиб борилмоқда. Натижада йўл хўжалиги, уй-жой 
коммунал, транспорт хизмати, сув, электр энерги-
яси, табиий газ таъминоти яхшиланиб, аҳоли учун 
қўшимча қулайликлар яратилаяпти.

Маҳаллий саноат маҳсулотлари ишлаб чиқа-
ришда кичик бизнес ва хусусий тадбиркорликнинг 
улуши ортиб бораётганлиги янада қувонарлидир. 
Бугунги кунда вилоят ҳудудида фаолият юритаёт-
ган 18 мингдан ортиқ кичик бизнес субъектининг 
ялпи ҳудудий маҳсулотдаги улуши 51,2 фоизга 
етди. Хорижий ишбилармонлар билан манфаатли 
ҳамкорлик алоқалари тобора кенгаймоқда. Жорий 
йилнинг биринчи ярмида вилоятда чет эл инвести-
цияси иштирокида 12 та қўшма корхона ташкил 
этилди. Пахтани қайта ишлаш ва бозорбоп маҳ-
сулот тайёрлашга ихтисослашган «Наримтекс», 
«Индорама Қўқон текстиль», «Фарғона Турон тек-
стиль», «Бешариқтекстиль» корхоналари ана шу-
лар жумласидандир. Германия, Италия, Туркия ва 
Хитой каби давлатларнинг замонавий бичиш-ти-
киш, тўқув, пардозлаш ускуналари билан жиҳоз-
ланган ушбу корхоналарда эндиликда юқори си-
фатли  маҳсулотлар тайёрланиб, истеъмолчиларга 
пешма-пеш етказиб берилмоқда.

Давлатимиз раҳбари шу куни Фарғона тумани-
даги «Мустақиллик шукронаси» фермер хўжалиги-
га ҳам ташриф буюриб, дала меҳнаткашлари билан 
дилдан суҳбатлашди, юқори сифатли, бозорбоп 
маҳсулот тайёрлаш, уни маҳаллий шароитда қай-
та ишлашни йўлга қўйиш, одамларнинг меҳнатдан 
манфаатдорлигини ошириш юзасидан қимматли 
фикр-мулоҳазаларини баён қилди. Биз бугунни 
эмас, асосан келажакни ўйлаб ҳаракат қилмоғимиз 
лозим, дея таъкидлади Ислом Каримов.

Дарҳақиқат, ўзгараётган давр ҳаётга соғлом ақл 
ва тафаккур кўзи билан қараб, эзгу мақсадлар ижо-
бати йўлида мавжуд имкониятлардан тўла-тўкис 
фойдаланишни тақозо этмоқда. Эндиликда эскича 
андозалар билан яшаб бўлмайди. Халқимизнинг 
талаб-эҳтиёжлари ўсиб бормоқда. Замон билан 
ҳамқадам ва ҳамнафас бўлиш, ислоҳотларни яна-
да чуқурлаштириш, бозор конъюнктурасини пухта 
ўрганган ҳолда юқори сифатли маҳсулот тайёрлаш, 
Ўзбекистоннинг халқаро майдондаги мавқеини яна-
да мустаҳкамлаш долзарб вазифамизга айланиши 
лозим. Токи бахтимиз тўкис, турмушимиз янада 
фаровон бўлсин. Президентимизнинг Наманган ва 
Фарғона вилоятлари дала меҳнаткашлари билан 
ўтказган юзма-юз мулоқотлари замирида ҳам ана 
шундай юксак, олижаноб мақсадлар ётади.

АКС-САДО

ПРЕЗИДЕНТИМИЗНИНГ
ВОДИЙ САФАРИ

давомида билдирган фикрлари 
O`zLiDeP фаоллари ва электорати 

қалбида акс-садо бермоқда
Носир ТОШЕВ,
«XXI asr»

ОТАДЕК МЎЪТАБАР, ОНАДЕК МЕҲРИБОН
Инсоният онгли ҳаёт кечира 
бошлаганидан буён энг қувончли воқеа 
ва ҳодисаларни тантанали равишда 
нишонлаб келади. Турли халқларнинг 
миллий байрамлари, маросимлари 
шу тариқа юзага келган. Ўз тарихи ва 
мазмун-моҳиятига эга ушбу анъана 
асрлар давомида шаклланиб, турмуш 
тарзининг ардоқли қадриятларидан 
бирига айланди. Вақт ўтиши билан 
касб-кор вакиллари кунларини 
шарафлаш ҳам анъана тусини олди. 
Буларнинг бари тинчлик-осойишталик, 
фаровон турмушдан мамнунликнинг 
ўзига хос кўрнишлари, тараққиёт 
белгиларидир

Темур АБДУРАҲМОНОВ,
«XXI asr»

Ўтган ҳафта мамлакатимизда 
тантанали нишонланган Ўқитувчи 
ва мураббийлар куни, шу муноса-
бат билан Юртбошимизнинг соҳа 
вакилларига йўллаган байрам та-
бригини ўқиб, 1 октябрь мустақил 
Ўзбекистонимизда шунчаки таъ-
лим тизими ходимларинигина 
эмас, балки бутун халқимизнинг 
катта байрами эканини яна бир 
карра чуқур ҳис этдим. Давлати-
миз раҳбарининг бундан саккиз 

йил муқаддам «Маънавият ва 
маърифат» жамоатчилик маркази 
фаолиятини янада такомиллашти-
риш тўғрисида»ги фармони беих-
тиёр ёдимга тушди. Чунки айни 
шу ҳужжатнинг 5-бандида 1997 
йилдан бошлаб 1 октябрь Ўқитув-
чи ва мураббийлар куни сифати-
да белгиланиб, муҳим тарихий 
воқеага асос солинганди. Айни шу 
куни «Халқ сўзи» газетаси «Бу кун 
умумхалқ байрами ҳисобланиб, 
уни бутун эл нишонлайди ва дам 
олади. Шундай қилиб, «Яхшининг 
шарофати билан» деганларидай, 
халқимиз муҳтарам ўқитувчи ва 
мураббийларимиз туфайли яна 

бир ажойиб байрамга эга бўлди. 
Ҳаммамизга бу қутлуғ байрам му-
борак бўлсин!» дея муштарийла-
рига ўзига хос табрик йўллаганди.

Ушбу куннинг умумхалқ байра-
ми, деб эълон қилиниши ҳақиқа-
тан ҳам тарихий воқеадир. Гарчи 
дунёдаги аксарият мамлакатлар-
да маорифчилар куни алоҳида 
нишонланса-да, аммо умумхалқ 
байрами сифатида тантана қи-
линмайди. Ён қўшни мамлакат-
лар, хусусан, МДҲ давлатларида 
умумхалқ сайли сифатида дам 
олиш куни деб белгиланмаган. 1 

сентябрь куни янги ўқув йили бо-
шланган сана сифатида байрам 
қилинади, холос. Муҳтарам Пре-
зидентимизнинг соҳага алоҳида 
эътибор қаратишлари замирида 
эса Туронзаминда билим, маъ-
рифатга ихлос ва эҳтиром ҳисси 
теран илдизларга эга эканлиги 
ва бугун ҳам азалий қадриятлар 
нечоғли эъзозда эканидан яна 
бир далолат, аждодлар анъана-
ларининг мустақиллик шарофати 
билан янада улуғланаётганидан 
даракдир.

Президентимиз табригида 
соҳа вакиллари «Ҳақиқатан ҳам, 
ўзининг кўз нури, қалб қўри, бутун 

борлиғини бағишлаб, барчамизга 
эзгуликдан сабоқ берган, отадек 
мўътабар, онадек меҳрибон сиз, 
азиз устозларнинг ҳеч бир нарса 
билан ўлчаб, баҳолаб бўлмай-
диган машаққатли ва шарафли 
меҳнатингиз учун ҳар қанча таҳ-
син ва ташаккурлар айтсак, арзий-
ди», дея эъзозлангани боиси ҳам 
шунда бўлса, не ажаб?!

Шу ўринда шахсан Юртбоши-
миз раҳнамолигида истиқлолнинг 
дастлабки кезлариданоқ таълим 
соҳасини тубдан ислоҳ этишга 
катта эътибор қаратила бошлан-
гани, «Таълим тўғрисида»ги қо-
нун, Кадрлар тайёрлаш миллий 
дастурида белгиланган вазифа-
ларнинг ҳаётга изчил жорий этиб 
келинаётганини алоҳида таъкид-
лаш жоиздир.

Ўтган қисқа давр мобайнида 
мамлакатимизни тараққий этти-
риш, турмушимизни фаровон-
лаштириш, ҳеч кимдан кам бўл-
маган навқирон авлодни вояга 
етказиш бўйича амалга оширила-
ётган изчил ислоҳотларнинг на-
тижаларига нафақат ривожлана-
ётган, балки тараққиётнинг юқори 
босқичига эришган мамлакатлар 
ҳам тан бераётгани барча-барча-
мизда фахр ва ифтихор туйғула-
рини уйғотиб, эртанги кунимизга 
бўлган ишончни янада мустаҳкам-
лаётир.

Албатта, бир тизимдан иккин-
чи тизимга ўтиш, бир пайтнинг 
ўзида деярли барча соҳаларни 
ислоҳ қилишнинг ўзи бўлмайди. 
Айниқса, янги авлод вакиллари-
ни ҳар жиҳатдан баркамол этиб 
вояга етказиш ўта мушкул ва 
меҳнатталаб вазифадир. Шу боис 
давлатимиз раҳбари барча маъру-
заларида эришилган ютуқларни 

таъкидлаш баробарида истиқбол-
даги вазифаларга ҳам албатта 
тўхталиб ўтадилар. Навбатдаги 
байрам табриги ҳам бундан муста-
сно эмас. «Ҳозирги кунда замон-
нинг ўзи биздан эришган ютуқлар 
билан кифояланмасдан, янада 
юксак марралар сари қатъият би-
лан бориш, шу йўлда ўз билим 
ва тажрибамиз, касб малакамиз 
ва маҳоратимизни муттасил бой-
итиб, такомиллаштиришни талаб 
этмоқда», дейилади табрикда ва 
умумтаълим мактабларининг мод-
дий-техник базасини мунтазам 
равишда мустаҳкамлаб бориш, 
педагогика олий ўқув юртлари 
таълим жараёнларини танқидий 
баҳолаш, педагог кадрларнинг 
янги авлодини шакллантиришга 
эътибор бериш, академик лицей 
ва касб-ҳунар коллежларини яна-
да такомиллаштириш, мавжуд 
ихтисослик йўналишларини қайта 
кўриб чиқиш, битирувчиларнинг 
юқори технологияларга асослан-
ган замонавий корхоналарда, ки-
чик бизнес ва хусусий тадбиркор-
лик соҳасида самарали меҳнат 
қилиб, жамиятда ўз ўрнини топи-
шларида нафақат соҳа вакилла-
ри, балки барча бирдек масъул 
эканига алоҳида урғу берилади.

Ушбу даъват Ватан тараққиёти, 
давлат ва жамият тизимини маъ-
навий янгилаш, ижтимоий-иқти-
содий ва сиёсий ислоҳотларни 
жадал суръатлар билан амалга 
ошириш учун масъулиятни ўз зим-
масига олган O`zLiDeP учун ҳам 
дастуруламал ҳисобланиб, бел-
гиланган олижаноб вазифаларни 
шараф билан адо этишда отадек 
мўътабар, онадек меҳрибон устоз 
ва мураббийларга камарбаста бў-
лиши шак-шубҳасиздир.

ПРЕЗИДЕНТИМИЗ ТАБРИГИДА СОҲА ВАКИЛЛАРИ «ҲАҚИҚА-
ТАН ҲАМ, ЎЗИНИНГ КЎЗ НУРИ, ҚАЛБ ҚЎРИ, БУТУН БОРЛИҒИНИ 
БАҒИШЛАБ, БАРЧАМИЗГА ЭЗГУЛИКДАН САБОҚ БЕРГАН, ОТАДЕК 
МЎЪТАБАР, ОНАДЕК МЕҲРИБОН СИЗ, АЗИЗ УСТОЗЛАРНИНГ ҲЕЧ 
БИР НАРСА БИЛАН ЎЛЧАБ, БАҲОЛАБ БЎЛМАЙДИГАН МАШАҚҚАТ-
ЛИ ВА ШАРАФЛИ МЕҲНАТИНГИЗ УЧУН ҲАР ҚАНЧА ТАҲСИН ВА 
ТАШАККУРЛАР АЙТСАК АРЗИЙДИ», ДЕЯ ЭЪЗОЗЛАНГАНИ БОИСИ 
ҲАМ ШУНДА БЎЛСА, НЕ АЖАБ?!

«Оила соғлом экан — жамият мустаҳкам, 
жамият мустаҳкам экан — мамлакат барқарор»
O`zLiDeP Сиёсий Кенгаши Ижроия қўмитаси «Аёллар қаноти» томонидан пойтахтимизнинг 
Учтепа туманида ташкил этилган  давра суҳбати ана шу мавзуга бағишланди

Шуҳрат РАҲИМОВ, 
«XXI asr»

Жамиятнинг ўрта қатлами 
вакиллари жамланган тадбир-
да, энг аввало, мамлакатимиз-
да  мустақилликнинг  дастлабки 
йиллариданоқ хотин-қизларни 
ижтимоий-ҳуқуқий жиҳатдан 
қўллаб-қувватлаш, уларнинг 
сиёсий фаоллигини ошириш, 
интеллектуал салоҳиятини юк-
салтириш, қизларни замонавий 
касб-ҳунарларга йўналтириш, 
оналик ва болаликни муҳофаза 
қилиш, соғлом оилани шакллан-
тириш масалалари янада юқори 
босқичга, давлат сиёсати дара-
жасига кўтарилгани эътироф 
этилди.

Очиқ мулоқотда алоҳида 

таъкидланганидек, истиқлол 
йилларида аёлларнинг умр 
кўриш давомийлиги 67 ёшдан 
75 ёшга узайгани, оналар ўли-
ми 3,1 баробар, болалар ўли-
ми 3,2 баробарга камайгани бу 
борадаги изчил ислоҳотларнинг 
амалий натижасидир.       

O`zLiDePнинг айни йўна-
лишга жиддий эътибор қара-
таётгани бежиз эмас, албатта. 
Чунки партия дастурида ҳам, 
Сайловолди платформасида 
ҳам соғлиқни сақлаш тизими-
ни такомиллаштириш, аҳолига 
малакали тиббий хизмат кўрса-
тишда хусусий секторни жадал 
ривожлантириш масалалари ўз 
аксини топган.

Қуйидаги рақамлар фикри-
миз далили бўлиши мумкин: 

«Соғлом оила — мустаҳкам 
оила» лойиҳаси доирасида жо-
рий йилда 210 дан ортиқ семи-
нар ташкил этилиб, O`zLiDeP 
аъзоси бўлган тадбиркор-ши-
фокорлар энг чекка ҳудудларда 
истиқомат қилаётган 11 минг 
742 нафар хотин-қизни бепул 
тиббий кўрикдан ўтказишди. 
Биргина Тошкент шаҳри мисо-
лида кўрадиган бўлсак, лой-
иҳа доирасида 1500 нафарга 
яқин аёл бепул тиббий кўрик-
дан ўтказилиб, уларга керакли 
маслаҳатлар ва йўлланмалар 
берилди. 

— Учтепа туманида 2741 
нафар партия аъзоси бўл-
са, шундан 1250  нафарини 
аёллар ташкил этади, — дей-
ди O`zLiDeP Сиёсий Кенгаши 

Ижроия қўмитаси бўлим мудири 
Севара Муслимова. — Партия 
ташаббуси билан ташкил этила-
ётган бу каби тадбирларда аёл-
ларнинг янги-янги ғоялар, аниқ 
фикрлар билан иштирок этаёт-
ганлиги бизни қувонтирди. 

Дарҳақиқат, партия лойиҳа-
лари хотин-қизларнинг турмуш 
тарзини янада яхшилаш, аёл-
ларнинг сиёсий фаоллигини 
оширишга хизмат қилмоқда. Бу-
гун айнан мана шу лойиҳалар 
сабаб ўз ҳаётини ижобий томон-
га ўзгартира олган ишбилармон 
опа-сингилларимиз мамлакати-
мизда кучли фуқаролик жами-
ятини шакллантириш жараёни-
нинг бевосита иштирокчиларига 
айланиб боришаётгани эъти-
борга молик.

Таниқли қурувчини 
Шаҳрисабзда ҳар икки 
одамдан бири танийди. 
Чунки туманда амалга 
оширилаётган бунёдкор-
лик ишларида унинг муай-
ян ҳиссаси бор. Хусусан, 
билимдон мутахассис, ти-
ниб-тинчимас тадбиркор 
сифатида туман қишлоқла-
рида замонавий мактаблар 
қуриш, мукаммал ва жорий 
таъмирдан чиқариш, ёш 
авлоднинг шинам ва ёруғ 
илм масканларида ўқиши 
учун етарли  шароит яра-
тиш соҳасидаги хизматла-
ри таҳсинга лойиқдир. Энг 
муҳими, «Чоштепа» қурув-
чилари томонидан бунёд 
этилган ва таъмирланган 
бинолар миллий ва замо-
навий меъморчилик анъа-
наларини ўзида мужассам 
этганлиги билан ажралиб 
туради. 

Султонмурод Боқиев 
O`zLiDeP фаоли бўлгани 
учун ҳам аҳолига кўрса-

тилаётган маиший хизмат 
тури ва сифатини ошириш, 
янги иш ўринлари яратиш, 
ёшларга билим ва ҳунар 
ўргатиш, қишлоқларни обо-
донлаштириш борасидаги 
фаолияти билан ўрнак бў-
либ келаяпти. Унинг таша-
ббуси ва кўмаги билан кей-
инги йилларда туманда 200 
га яқин иш ўрни яратилди. 
«Чоштепа»нинг ўзида эса 
айни пайтда 80 нафардан 
зиёд мутахассис фаолият 
юритмоқда. Жорий йилнинг 
ўтган 8 ойида 3 млрд. 16 
млн. сўмлик қурилиш-мон-
таж ишлари бажарилди. 
Чоштепа қишлоғида 7 та 
намунали, Шаҳрисабз 
шаҳрида 12 хонадонли кўп 
қаватли уй қуриб битказил-
ди.  Йил охирига қадар 3 
қаватли, 24 хонадонли яна 
бир уй фойдаланишга топ-
ширилади. 

С.Боқиевнинг «Шуҳрат» 
медали билан тақдирланга-
ни «Чоштепа» масъулияти 
чекланган жамияти аъзо-
лари учун катта байрамга 
айланиб кетди. Шу муноса-

бат билан ташкил этилган 
бошланғич партия ташки-
лоти йиғилишида иштирок 
этганлар етакчини юксак 
мукофот билан чин дил-
дан муборакбод этдилар. 
30 га яқин маслакдошни 
бирлаштирган партия қуйи 
бўғинида ғоявий-сиёсий 
ишлар ҳам юксак талаблар 
даражасида олиб бори-
лаяпти. Олимжон Боқиев, 
Аҳад Сойипов, Анвар Боқи-
ев, Ашур Рўзиқулов, Мурод 
Тўраев, Юнус Саъдулла-
ев, Султонмурод Хўжаёров 
каби фаоллар эса Султон-
мурод аканинг энг яқин кў-
макчиларидир. 

— Юртимизнинг янада 
гуллаб-яшнаши, халқимиз 
фаровонлигини ошириш 
борасида  изланаётган, ян-
ги-янги ташаббуслар билан 
майдонга чиқаётган киши-
ларни қўллаб-қувватлашда 
O`zLiDePнинг муносиб ҳис-
саси борлигидан мамнун-
ман, — дейди у биз билан 
суҳбатда. — Шаҳрисабз 
азалдан моҳир устазодалар  
юрти сифатида донг таратиб 

келган. Ҳунармандларимиз 
томонидан ясалган буюмлар 
мамлакатимиздан ташқари-
да ҳам машҳур. Мустақиллик 
шарофати билан маҳалла ва 
қишлоқларимизда янги-ян-
ги миллий ҳунармандчилик 
мактаблари юзага келаяпти. 
Ёғоч ўймакорлиги, дурадгор-
лик каби касб-ҳунар турла-
ри яна қадр топа бошлади. 
Тикувчилик, каштачилик, 

зардўзлик билан шуғулла-
наётган хотин-қизлар сафи 
йил сайин ортиб бораётир. 
Бир пайтлар она-момола-
римиз қўлида сайқал топган 
сержило кашталаримиз, жун 
ва бошқа матолардан тайёр-
ланган гиламларимиз бозор-
ларда харидоргир. Азалий 
анъаналаримиз давомчи-
ларини ҳар томонлама қўл-
лаб-қувватлаш эса O`zLiDeP 

туман кенгаши, партиямиз-
дан сайланган депутатлар-
нинг доимий диққат-эътибо-
ридадир. 

Партия фаолининг ай-
тишича, бобоси мулла Ну-
риддин ўз вақтида воҳанинг 
номдор асалчиси бўлган 
экан. Унинг ўзи ҳам аждод-
лари анъанасини давом эт-
тириб,  асални замонавий 
технология асосида ихчам 

идишларда экспорт қилиш-
ни йўлга қўймоқчи. 

— Тадбиркор асалари-
чиларни партиямиз сафига 
бирлаштириб, «Шаҳриса-
бз асали» деб номланган 
ишлаб чиқариш корхонаси 
ташкил этиш ниятидаман, 
— дейди у.

— Султонмурод ака аҳо-
ли бандлигини таъминлаш, 
замонавий минитехноло-
гияларни  ишлаб чиқариш-
га жорий этиш, маҳаллий 
хом ашёни қайта ишлашга 
ихтисослашган кичик биз-
нес субъектларини ташкил 
этиш борасида янги-янги 
таклифлари билан ажралиб 
туради, — дейди O`zLiDeP 
туман кенгаши раиси Улоч 
Ярашев. — Унинг астойдил 
саъй-ҳаракатлари билан жо-
рий йилда 100 дан ортиқ ёш-
нинг бандлиги таъминланди. 
Унинг ташаббуси билан  ви-
лоятдаги барча қадамжолар-
ни кўз қорачиғидек асраш, 
сайёҳликни ривожланти-
риш, тоғлардаги шифобахш 
гиёҳларни бежирим иди-
шларга қадоқлайдиган кичик 

корхоналар ташкил этиш бо-
расида янги лойиҳалар тай-
ёрланаяпти. 

Саховатли тадбиркор 
ёлғиз кексалар, ногиронлар 
ва боқувчисиз оилаларни 
ижтимоий ҳимоя қилишга 
ҳам муносиб ҳисса қўшиб, 
элнинг дуосини олмоқда. 
У раҳбарлик қилаётган жа-
мият томонидан Шаҳрисабз 
шаҳрининг қурилиш-обо-
донлаштириш ишларига 
30 млн. сўмлик ҳомийлик 
ёрдами кўрсатилди. Хўжа-
хуросон массиви йўллари, 
16-мактаб-интернат, Қутчи 
қишлоқ врачлик пункти  би-
нолари таъмирлаб берил-
ди. 2 та кўприк, ичимлик сув 
ҳовузи, йўллар қурилди. 

Мухтасар айтганда, одам-
ларнинг дарду ташвишла-
рини ўзиники деб биладиган, 
уларнинг яхши-ёмон кунла-
рида кўмакдош, ҳамдард ва  
ташкилотчи, эл-юрт фаро-
вонлиги йўлида астойдил 
меҳнат қилаётган ишби-
лармон сиймосига қисқа-
ча чизгилар ана шулардан 
иборат. 

ЭЛГА ҚАЙИШГАН ЭЪЗОЗ ТОПАДИ
Султонмурод Боқиев Шаҳрисабз туманида кичик бизнес ва хусусий тадбиркорликни  ривожлантириш ишига муносиб 
ҳисса қўшиб келаётган фидойи инсонлардан бири. «Чоштепа» масъулияти чекланган жамияти раиси. Мустақилликнинг 24 
йиллиги арафасида Президентимиз фармонига асосан «Шуҳрат» медали билан тақдирланди
Сайфулла ИКРОМОВ,
«XXI asr»

Сирдарё вилоятида пахта ва 
ғалладан мўл ҳосил етиштириш 
баробарида чорвачиликдан 
ҳам юқори натижаларга эришиб 
келаётган мулкдорлар талайгина. 
Ана шундай фермерлардан бири  
— O`zLiDeP аъзоси, «Оламий» 
фермер хўжалиги раҳбари 
Исмоил Субҳоновдир. Нафақат 
Сайҳунобод туманида, балки 
вилоятда ҳам илғорлар қаторида 
тилга олинадиган фермер бугунги 
даражага эришгунга қадар анчагина 
машаққатли йўлни босиб ўтди

«ОЛАМИЙ»НИНГ ОЛАМШУМУЛ  ИШЛАРИ

Исмоил оиладаги беш нафар 
фарзанднинг тўнғичи. Отаси Додо 
Субҳонов узоқ йиллар ўқитувчи, 
онаси Шириной опа эса ҳисобчи 
бўлиб фаолият юритишган. Зиёли 
ота-она тўрт ўғил, бир қизнинг тар-
биясига алоҳида эътибор қаратиш-
ди. Отаси ҳам, онаси ҳам унга:

— Сен укаларинг ва синглингга 
ҳар томонлама ўрнак бўлишинг 
керак. Кичиклар доим катталарга 
эргашишади. Сендан умидимиз 
катта, — дейишдан чарчашмасди.

Шу боис Исмоил зиммасида-
ги масъулиятни ҳис қилиб вояга 
етди. Яхши ўқиди. Мактабни ту-
гатгач, Тошкент давлат аграр уни-
верситетининг зоомуҳандислик 
бўлимига ўқишга кирди. Қишлоғига 
олий маълумотли диплом билан 
қайтиб, ўз фаолиятини «Ғалаба» 
сув истеъмолчилари уюшмасида-
ги чорвачилик фермер хўжалигида 
ветврачликдан бошлади. Етарли-
ча малакага эга бўла бошлаган 
пайтда хўжалик фермаси инқиро-
зга юз тутди. Сотувга қўйилганида 
Исмоил сира иккиланмай уни ху-
сусийлаштириб олди. Ота-онаси, 
яқинларининг бевосита кўмаги, ма-
дади  ҳамда банк сармояси  асоси-
да «Байрам» фермер хўжалигини 
ташкил қилди. 

Мутахассис эмасми, ишни қо-
рамоллар наслини яхшилашдан 
бошлади. Улар бош  сонини кўпай-
тириш, маҳсулдорлигини ошириш 
учун куну тун тиним билмади. 
Қишлоқдаги кўпни кўрган инсон-
лардан маслаҳат олди, чорва-
чиликда тажрибага эга бўлган 
мутахассислар билан алоқани 
мустаҳкамлади. 

Шу ўринда фермерга укалари 
қўш-қанот бўлишганини алоҳида 
таъкидлаш лозим. Айниқса, Исро-
илнинг соҳага қизиқиши, ҳар бир 
вазифани акаси айтганидан зиёда 

қилиб уддалаши катта мадад бўл-
ди. Чорва моллари сони аста-секин 
ортиб, 114 бошга етди.

Бу орада ўз билим  ва мала-
касини ошириб борган фермер 
фаолият кўламини янада кенгайти-
ришга ҳаракат қилди. Чорвачилик 
фермер хўжалигини укаси Исро-
илга топширди. Айни пайтда у ака-
сининг ишончини оқлаб, «Байрам» 
фермер хўжалигини муваффақи-
ятли бошқариб келаяпти. Давлатга 
гўшт ва сут етказиб бериш бўйича 
вилоятда илғорлар қаторидан жой 
олган. 

Тадбиркорлик сир-асрорларини 
пухта эгаллаган Исмоил эса 2003 
йилда «Оламий» фермер хўжали-
гига асос солди. Айни пайтда 111,8 
гектар ерда деҳқончилик қилиб, 
пахта ва ғалладан мўлжалдагидан 
зиёд ҳосил олиб келаяпти. Ўтган 
йиллар мобайнида пахтадан 35-
40, ғалладан эса 55-60 центнердан 
хирмон кўтариб, элнинг назарига 
тушди. Хўжалик асосан уруғчи-
ликка ихтисослашган, жорий йил-
да 59 гектар майдонга ғалланинг 
«Бобур» нави экилди.  Шартнома-
дагидан ортиқчаси хўжалик аъзо-
ларига тарқатилди. 52 гектар ерга 
экилган «Ан-Боёвут» навли пахта-
дан мўл-кўл уруғлик ҳосил тўплан-
ган. Бугун фермер хўжалигидаги 
ўндан  зиёд турли русумдаги замо-
навий техника воситалари  юмушга 
тўла шай.

«Оламий» фермер хўжалиги-
да 20 нафарга яқин киши доимий, 
40 нафардан зиёди мавсумий ишга 
жалб этилган. Дала меҳнаткашла-
рининг ёзнинг жазирамаси, қишнинг 
аёзли кунларида ҳордиқ чиқаришла-
ри учун барча қулайликлар бор.

Тиниб-тинчимас, табиатан 
янгиликларга ўч мулкдор  йигит 
бу йил фермер хўжалиги тасар-
руфида «Сайҳунобод томорқа 
сервис-3» агрофирмасини ҳам 
ташкил этди. «Саноатқурилиш-
банк»нинг вилоят бўлимидан 265 

миллион сўм миқдорида кредит 
олиб,  Германиядан  32 бош зотли 
ғунажин олиб келди.

— Айни шу кунларда улардан 
соғлом бузоқ олишни мўлжал-
лаб турибмиз, — дейди  Исмоил 
Субҳонов. — Соғиб олинадиган 
сутни топшириш учун Чиноз тума-
нидаги сутни қайта ишлаш корхо-
наси билан шартнома имзоладик. 

Ташаббускор, тадбиркор пар-
тия фаоли келгусида зотли қора-
моллар бош сонини кўпайтириб 
сотиш, сут ва гўштни қайта ишлаш 
корхонаси фаолиятини йўлга қўй-
ишни мўлжаллаб турибди.

Самимий суҳбат чоғида қаҳра-
монимизнинг  яна бир сиридан 
воқиф бўлдик. Яқин йилларда 
туманда эчкичиликка ҳам асос 
солмоқчи экан. Эчки сути ўзининг 
шифобахшлиги, айниқса, ёш бо-
лалар учун она сути ўрнини бо-
сиш хусусиятига эгалигини у му-
тахассис сифатида яхши билгани 
учун бу ишга астойдил қизиқиб 
қолган. Шу кунларда мазкур йўна-
лишдаги энг сўнгги янгиликлар, 
иш тажрибаларини қунт билан ўр-
ганмоқда. Изланган эса ҳамиша 
имконият топади. 

Хўжаликдан қайтар эканман, 
замонавий фикрлайдиган, давр 
билан ҳамқадам, мамлакатимиз-
да ижтимоий-иқтисодий соҳани 
ривожлантиришга муносиб ҳисса 
қўшаётган, қишлоққа саноатни 
олиб кириш, сервис ва маиший 
хизмат соҳаларини ривожлан-
тириш йўлида изланаётган, қий-
инчиликлардан чўчимайдиган 
Исмоил Субҳонов сингари юрт-
дошларимиз борлигидан оддий 
бир қаламкаш сифатида  мамнун 
бўлдим. Бундай тиниб-тинчимас 
инсонлар меҳнати  ҳар қандай 
эътирофга лойиқдир. Зеро, вақти 
келиб «Оламий»нинг оламшумул 
ишлари кўплаб сирдарёликлар, 
айниқса, ёшлар учун ўрнак ва на-
муна бўлиши шак-шубҳасиз.

Дилора ЭСОНОВА,
«XXI asr»

Мустақилликнинг 24 йилли-
ги муносабати билан «Бетакро-
римсан, ягонасан, она Ватаним 
— Ўзбекистоним!» шиори ости-
да вилоят ҳокимлиги томонидан 
ўтказилган байрамда «Энг на-
мунали кўп тармоқли фермер 
хўжалиги» йўналиши бўйича 
Н.Ҳайдаровнинг биринчи ўрин-
га лойиқ топилганлиги ҳам бе-
жиз эмас. Шу тариқа биринчи 
даражали диплом, энг сўнгги 
русумдаги компьютер жамлан-
маси билан тақдирланди. 

Қишлоқ мулкдори буларга 
ўз-ўзидан эришгани йўқ, албат-
та. 2006 йилда Тошкент дав-
лат ирригация ва мелиорация 
институтини тамомлаган Но-
диржон юртимизда фермерлик 
ҳаракатига қаратилган катта эъ-
тибордан руҳланиб, ўзини  фер-
мерлик соҳасида синаб кўришга 
аҳд қилди. Дастлаб 18 гектар 

ерда деҳқончилик қилди ва бел-
гиланган пахта тайёрлаш режа-
сини 110 фоизга уддалади. Ёш 
фермерга хос бўлган изланиш 
ва уддабуронлик мутасаддилар 
эътиборидан четда қолмади. 
Иккинчи йили хўжаликка яна 20 
гектар ер қўшиб берилди. У бил-
дирилган ишончни оқлаш учун 
тинимсиз меҳнат қилди, тунлар-
ни тонгларга улади. Айниқса, 
ғаллачилик ва пахтачилик соҳа-
сида эришилаётган ютуқлар 
таҳсинга лойиқдир. Бугунги кун-
да фермер хўжалигининг жами 
ер майдони 130 гектарни таш-
кил этади. Жамоада 70 нафар 
доимий, 50 нафар мавсумий 
аъзо бор. Иккита дала шийпони-
да барча шарт-шароит муҳайё. 
Дастурхондан иссиқ овқат узил-
майди. 8 та ҳайдов ва чопиқ 
тракторини бошқараётган меха-
низаторлар зарур пайтда ший-
понда тунаб, эрта тонг билан 
ишни давом эттираверадилар.

— 2013 йил бир умр хоти-

рамдан ўчмаса керак, — дейди 
Н.Ҳайдаров. — Муҳтарам Юрт-
бошимизнинг республика ғал-
лакорларига йўллаган табри-
гида бизнинг хўжалигимиз ҳам 
илғорлар қаторида тилга олин-
ганлиги ҳамон кучимизга куч, 
ғайратимизга ғайрат қўшмоқда. 
Ўшанда 133 тонна ўрнига 198 
тонна сара дон етиштирганмиз. 
Камтарона меҳнатларим юқори 
баҳоланиб, «Дамас» автома-
шинаси билан мукофотландим. 
Оддий қишлоқ йигити учун бун-
дан ортиқ ҳурмат-эътибор бўли-
ши мумкинми?! 

Президентимизнинг «Ўзбе-
кистонда фермерлик фаоли-
ятини ташкил қилишни янада 
такомиллаштириш ва уни ри-
вожлантириш чора-тадбирла-
ри тўғрисида»ги фармонидан 
руҳланиб, хўжаликни янада 
кенгайтирдик. Айни пайтда 
20 бош сигир-бузоқ, 250 бош 
қўй-эчки парваришланмоқда. 
Шу ҳисобдан 20 та қўшимча 
иш ўрни яратилди. Излаган им-
кон топар деганларидек, 2014 
йил ҳам баракали якунланди. 
Мавжуд 68 гектар майдондан 
35 ўрнига  40 центнердан пахта 
ҳосили йиғиштириб олинди. Шу 
тариқа ғаллачиликдан 130 млн. 
сўм, пахтачиликдан 120  млн. 

сўм даромад олдик. Эндилик-
да «Дамас» қаторига «Нексия» 
ва «Ласетти» автомашиналари 
ҳам қўшилдики, буларнинг бар-
часи фидокорона меҳнатимиз 
маҳсулидир.

Дарҳақиқат, шундай. Жорий 
йилда ғаллачилик бўйича бел-
гиланган шартнома режаси 115 
фоизга бажарилди. Хўжалик 
ҳисобида қолган 70 тонна дон 
аъзолар ўртасида тақсимлан-
ди. Бу эса катта моддий рағбат, 
демакдир. Тупроқ шароити-
дан келиб чиқилиб, 66,4 гектар 
майдонга «Султон» навли чи-
гит уруғи қадалган эди. Омил-
корлик қўл келиб, далаларда 
баракали ҳосил етиштирилди. 
Эндиликда асосий эътибор уни 
нест-нобуд қилмай йиғиштириб 
олишга қаратилган. Ҳошимжон 
Асқаров, Тўлқинжон Меҳмонов, 
Муаззамхон Қодирова, Ўктамой 
Қўчқорова ҳар бир масалада 
ёш фермерга яқин маслаҳат-
чи ва кўмакдош. Жорий йилда 
ҳар гектар майдон ҳисобига 
45 центнердан пахта ҳосили 
етиштириш кўзда тутилмоқда. 
Аҳил жамоанинг қатъияти ва 
саъй-ҳаракати бу эзгу мақсад-
нинг албатта ижобат бўлиши-
дан дарак бериб турибди. Зеро, 
интилганга толе ҳамиша ёрдир.

Ҳалол меҳнат нашидаси
Халқ депутатлари Учкўприк туман 
кенгаши депутати, «Фаровон ҳаёт сари» 
кўп тармоқли фермер хўжалиги раҳбари, 
O`zLiDeP аъзоси Нодиржон Ҳайдаровнинг 
номи Фарғона вилоятида яхши маълум, 
десак асло хато қилмаймиз

Жаннатмакон  юртимиз қадим-
дан мевали боғлари, узумзорлари 
билан машҳур бўлган. Мустақил-
лик йилларида улар янада кенгай-
тирилди, интенсив боғлар барпо 
этилди. Хусусан, 2010-2015 йил-
лар давомида қарийб 57,1 минг 
гектар янги боғ, жумладан, 23,5 
минг гектардан ортиқ майдонда 
интенсив боғ, 33,8 минг гектар 
узумзор яратилди.

Қишлоқ ва сув хўжалиги ва-
зирлигидан олинган маълумот-
ларга кўра, ўтган йили 5,6 минг 
гектар интенсив, 2,4 минг гектар  
маҳаллий боғ, 9 минг гектар янги 
токзор барпо этиш, 6,1 минг гек-
тар майдондаги токзорларни  
реконструкция қилиш учун кат-
та миқдорда маблағ ажратилиб, 
1663 та  лойиҳа амалга оширил-
ган. Жорий йилда эса  қарийб 
9,5 минг гектар боғ яратилди. 
Самарқанд вилоятида 2 минг,  

Тошкент вилоятида 1880,  На-
манганда  1300, Жиззахда 1250, 
Андижонда 1050 гектар ерга ин-
тенсив  боғ кўчатлари қадалди. 
Республика бўйича 9200 гектар 
узумзорга асос солинди. 12 минг 
300 гектар боғ ва 7,5 минг гектар 
узумзор реконструкция қилинди.  

Аввалига интенсив боғлар 
учун кўчатлар хориждан олиб 
келинар эди. Эндиликда пакана 
ва ярим пакана кўчатларни ўзи-
мизда кўпайтириш мақсадида 
пайвандтаглар келтирилиб, Маҳ-
муд Мирзаев номидаги боғдор-
чилик, узумчилик ва виночилик 
илмий-тадқиқот институти ҳамда 
фермер хўжаликларида оналик 
кўчатзорлар барпо этилди. Ҳо-
зирда институтда ярим пакана 
мевали кўчатлар етиштирилиб, 
боғбонларга етказиб берила-
ётир.

— Интенсив ва анъанавий 
боғлар ҳосилдорлигини ошириш-
га қаратилган чора-тадбирлар 
ишлаб чиқилиб, амалиётга жо-

рий этилмоқда, — дейди инсти-
тутнинг агротехника бўлими му-
дири, қишлоқ хўжалиги фанлари 
номзоди Абдулла Арипов.— Куз 
ва қишда уялатиб, чуқур қилиб 
минерал ўғит комплекси солин-
ганда ҳосилдорлик 35-50 фоизга 
ортади, сифати  ҳам шунча юқо-
ри бўлади. Дарахтлар эса касал-
ликларга чидамли бўлади. 

Соҳа ҳадисини олган зангио-
талик фермер Заҳириддин Сай-
фиддиновнинг айтишича,  унинг 
боғида етиштирилаётган олма-
ларнинг кўпчилиги кузги ва қишки 
навлардир. Польшадан келтири-
либ ўтқазилган бўлса-да, таъми, 
витаминларга бойлиги маҳаллий 
навларникидан қолишмайди. 

— Ўтган йили қайта ишлаш 
корхоналарига 40 тоннадан ор-
тиқ мева етказиб берилди, — де-
йди Заҳириддин ака. — Қолган 
қисмини бозорлар ҳамда фер-
мер хўжалигимизнинг шаҳардаги  
савдо дўкони орқали сотдик.

Интенсив боғларда ҳар гек-

тар майдон ҳисобига  шаро-
итга қараб икки мингтадан уч 
ярим мингтагача  олма дарах-
ти етиштириш мумкин. Пакана 
пайвандтагда ўстирилаётган 
бундай навлар иккинчи йилдан 
мева бера бошлайди. 4-5 йилда 
40-60 тоннагача ҳосил беради. 
Ярим пакана олманинг ҳар тупи-
дан ўртача 45-50 килодан ҳосил 
олиш мумкин. 25-30 йил яшайди. 
Томчилатиб суғорилганда 40 фо-
изгача кам сув сарфланади, 50 
фоизгача минерал ўғит иқтисод 
қилинади. Мева шаклининг бир 
хиллиги таъминланади.

Мухтасар айтганда, юртимиз 
боғдорчилигига жорий этилган 
янгилик бугунги кунда ўзини тў-
лиқ оқламоқда. Мутахассислар-
нинг таъкидлашича, республика-
мизда суғориладиган ерларнинг 
чегараланганлиги боис бундан 
буён интенсив боғларни лалми, 
тоғ ва тоғолди ҳудудларда бар-
по этиш чора-тадбирлари ишлаб 
чиқилмоқда.

Интенсив боғлар
амалиётда синовдан ўтди. Айни пайтда уларни янада кенгайтириш чора-тадбирлари ишлаб чиқиляпти

Рисолат МАДИЕВА,

ҲАМКОРЛИКДА ҲИКМАТ КЎП

Айни пайтда хусусий секторни 
ривожлантиришга оид норматив 
ҳужжатларни ўрганиш ва тарғиб 
қилиш,  Олий Мажлис Қонунчилик 
палатасидаги фракциямиз ташаббу-
си билан ишлаб чиқилаётган қонун 
лойиҳаларининг муҳокамаларини 
уюштиришга алоҳида эътибор қа-
ратаяпмиз. Шунингдек, мулкдорлар 
синфи манфаатларини ифодалашни 
бош мақсад қилган O`zLiDePнинг ғоя 
ва мақсадларини электорат вакил-
лари ҳамда кенг жамоатчиликка ет-
казиш борасида муттасил иш олиб 
бораяпмиз. Партиямиз томонидан 
илгари сурилаётган хусусий бизнес, 
оилавий тадбиркорлик ва фермерлик 
ҳаракати ривожига қаратилган ўн-
дан зиёд лойиҳанинг мазмун-моҳи-
яти хусусида ёшларга маълумотлар 
бериш борасида ҳам муайян тажриба 
тўпладик. 

Шу ўринда аъзоларимизнинг 
кейинги ойларда маҳаллаларда 

O`zLiDeP Боёвут туман кенгаши томонидан «Агробанк»нинг бўлими ҳамда туман марказий 
шифохонасидаги бошланғич партия ташкилотларида БПТ аъзолари билан давра суҳбати бўлиб ўтди. 
Унда иштирокчиларга партиямизнинг тадбиркор ва фермерлар мададкори, кўмакдоши бўлаётганлиги 
ҳақида атрофлича фикр юритилди. Шунингдек, партиямизнинг дастурий мақсад ва вазифаларини 
амалга оширишда бошланғич партия ташкилотлари ҳамда партия аъзоларининг алоҳида ўрни борлиги 
қайд этилди.
Давра суҳбати сўнггида «Агробанк» ва туман марказий шифохонаси БПТ раислари С.Ишонқулова 
ва М.Отамуродовага партия дастурий вазифаларини оғишмай амалга оширишдаги хизматлари учун 
O`zLiDeP Сиёсий Кенгаши Ижроия қўмитасининг «Ташаккурнома»лари топширилди.
Шу куни тумандаги маҳаллалар фаоллари билан ҳам учрашув бўлиб ўтди. Унда иштирокчиларга 
O`zLiDePнинг партиявий лойиҳалари,  уларнинг мақсад ва вазифалари ҳақида атрофлича маълумот 
берилди.
Учрашувда Амир Темур маҳалласи ҳудудида ташкил этилган БПТ раиси Қўзиқул Бердимуродовга 
O`zLiDeP Сиёсий Кенгаши Ижроия қўмитасининг «Ташаккурнома»си топширилди. 

Саодат ҚОРАБОЕВА,
O`zLiDeP  Боёвут туман кенгаши раиси, туман кенгаши депутати.

Оҳангарон туманидаги Қорахитой 
ҚФЙ ҳудудида ташкил этилган 
бошланғич ташкилот ташаббуси 
билан ўтказилган йиғилишда 
партиямиз фаоллари,  жамоат 
ташкилотлари ва маҳаллий бошқарув 
органлари вакиллари, жами 40 дан 
зиёд киши иштирок этди. 
— Асосий мақсад — аҳолини 
ташвишлантираётган ижтимоий-
иқтисодий масалаларга мутасадди 
идоралар эътиборини қаратиш ҳамда 
уларнинг ечимини топиш, — деди 
қуйи бўғин етакчиси, халқ депутатлари 
туман кенгаши депутати Жўрабек 
Йўлдошев.
Дарҳақиқат, БПТ фаоллари 
бу вазифани муваффақиятли 
уддаламоқдалар. Йиғилишда 
коллеж битирувчиларини иш билан 
таъминлаш, ўз бизнесини йўлга 
қўймоқчи бўлган бир неча аёлга 
банкдан кредит олишга кўмаклашиш, 
йўлларни созлашга оид масалалар 
атрофлича муҳокама этилди. Тегишли 
ташкилотлар масъуллари муаммоларни 
ҳал этишни ўз зиммаларига олдилар.
— Мулоқот чоғида 
юртдошларимизнинг сиёсий-
ҳуқуқий савияси юксалганига яна 
бир карра амин бўлдик, — дейди 
партия туман бўлими БПТлар билан 
ишлаш бўйича консультанти Ҳалима 
Ғофурова. —  Эътиборлиси, уларнинг 
кўпчилиги партиямиз лойиҳалари, 
илгари сураётган ғоялари билан у 
ёки бу даражада таниш. Шунингдек, 
одамлар партиямиз фаолияти ҳақида 
талай илиқ фикрлар билдириш билан 
бирга, баъзи танқидий гапларни ҳам 
айтишди. Масалан, партиямиздан 
сайланган маҳаллий кенгаш 
депутатлари ва айрим бошланғич 
ташкилотларнинг талаб даражасида 
фаоллик кўрсатмаётганлиги, ҳатто 
уларни танимасликларини  маълум 
қилишди. Албатта, бу фикрлардан 
тегишли хулосалар чиқарамиз,  партия 
тузилмалари билан ҳамкорликда 
хатоларни бартараф этамиз.

Ўз мухбиримиз.

Билганимиз — дарё, 
билмаганимиз — денгиз

«Ташаккурнома»лар топширилдиМутасаддилар 
диққати 
муаммоларга 
қаратилди

Биз — XXI асрда яшаяпмиз!

Биз — XXI асрда ишлаяпмиз!
Сиз — «XXI ASR»га 2016 йил учун обуна бўлдингизми? 

Нашр индекси: 406
Мурожаат учун телефон: (0 371) 215-63-80

Маълумки, аҳоли турли қатламларининг O`zLiDeP ва унинг дастурий мақсадларига ишончини мустаҳкамлашда БПТларнинг 
алоҳида ўрни бор. Айниқса, жойларда ўсиб келаётган навқирон авлод вакилларининг ижтимоий-сиёсий фаоллигини ошириш, 
уларни кичик бизнес ва хусусий тадбиркорликка йўналтириш орқали бандлигини таъминлаш борасида партия қуйи бўғинлари 
билан маҳаллий депутатлар ҳамкорлигини кенгайтиришга жиддий эътибор қаратилаётганлигини алоҳида таъкидлаш жоиз

Фикримизни Бухоро вилоя-
ти мисолида исботлашга уриниб 
кўрамиз. Бугунги кунда вилоятда 
O`zLiDePдан сайланган 136 на-
фар туман ва шаҳар кенгашлари 
депутатлари 550 дан ортиқ БПТга 
бириктирилган бўлиб, улар қуйи 
буғинларнинг ишини самарали  
ташкил этишда яқиндан ёрдам 
кўрсатишмоқда. Вилоят кенга-
ши депутатларидан 18 нафари 
эса партия депутатлик гуруҳла-
ри  аъзоларининг  фаолиятини 
мувофиқлаштириб бораяпти. 
47-Фиришкент сайлов округидан 
вилоят кенгаши депутати Замира 
Сафарова ана шулардан биридир. 
«Ғиждувон Машҳураси» хусусий 
корхонаси раҳбари, БПТ етакчиси 
зиммасидаги сиёсий масъулиятни 
тўла ҳис этиб, ўз ҳудудида тарғи-
бот-ташвиқот ишлари таъсирчан-
лигини оширишга интилмоқда. 

— Депутатларимиз зиммаси-
га бугун барча соҳада олиб бо-
рилаётган ижтимоий-иқтисодий 
ислоҳотлар мазмун-моҳиятини 
кенг жамоатчиликка етказиш, ҳу-
дудларни ривожлантиришга қара-
тилган қонунлар ва меъёрий ҳуж-
жатлар, Президент фармонлари 
ва қарорларининг устуворлигини 
таъминлаш, партия Устави ва 
Сайловолди дастурини, Сиёсий 
Кенгаш Ижроия қўмитаси қарорла-
рини  омма ўртасида фаол тарғиб 
қилиш ҳамда уларнинг ижросини 
тўлиқ таъминлаш билан боғлиқ 
вазифалар юклатилган,  — дейди 
З.Сафарова. — Бу, шубҳасиз, ҳар 
биримиздан катта масъулият та-
лаб этади.

Айни кунда Ғиждувон шаҳар 
ва туман кенгаши депутатларидан 
13 нафари 43 та БПТга бирикти-
рилган бўлиб, белгиланган ишлар 
аниқ режа асосида олиб борил-
моқда. Вилоят кенгаши депутат-
ларидан Саид Раҳмонов, Баҳрид-
дин Эргашев, Замира Сафарова 
қуйи бўғинларнинг бу борадаги 
фаолиятини мувофиқлаштириб 
туришибди. Жумладан, депутат 
З.Сафарова  зиммасига  туман 
кенгаши депутатларидан Олим 
Бозоров, Ҳусниддин Сайфиев, 
Олимжон Умаров ва Жамшид 
Мансуровнинг ҳудуддаги бир қа-
тор қишлоқ ва маҳалла фуқаро-
лар йиғинлари, корхона, ташкилот 
ва муассасалар қошидаги БПТлар 
билан ҳамкорлигини кенгайтириш 
ҳамда мувофиқлаштириш вазифа-
си юклатилган. Шу тариқа кейинги 
пайтда Сарвари, Кўкча, Ф.Юнусов 
номли, Позагари, Ғовшун қишлоқ 
фуқаролар йиғинлари, Зафаро-
бод шаҳарча фуқаролар йиғини, 
5-кон бошқармаси, «Файз» фер-
мер хўжалиги,  «Ғиждувон пахта 
тозалаш заводи» ОАЖ, туман 
марказий маслаҳат поликлиника-
си, «Техникасервис» МЧЖ, Чор-
су, Мазгарин маҳалла фуқаролар 
йиғинлари, туман молия бўлими 
ва O`zLiDeP туман кенгаши  қоши-
даги қуйи бўғинлар фаолиятида 
туб ўзгаришлар кўзга ташлана-
япти. Жумладан,  жойларда олиб 
борилаётган тарғибот-ташвиқот 
ишлари самараси ўлароқ аҳоли 
турли қатламлари «Кексаларни 
эъзозлаш йили» Давлат ва ҳуду-
дий дастурлари ижроси юзасидан 
кенг маълумотларга эга бўлмоқда.

Ғиждувон политехника 
касб-ҳунар коллежида ўзини ўзи 

бошқариш органлари,  мутасад-
ди ташкилотларнинг раҳбарлари, 
талаба-ёшлар иштирокида ўтка-
зилган давра суҳбати  фикримиз-
га аниқ мисол бўла олади. Олий 
Мажлис Қонунчилик палатаси де-
путати Шухрат Бафоев, O`zLiDeP 
вилоят кенгаши аёллар билан 
ишлаш бўлими мудири Робия 
Салихова, партия туман кенгаши 
раисининг биринчи ўринбосари — 
аппарат раҳбари Баҳриддин Эрга-
шев, халқ депутатлари вилоят кен-
гаши депутати Замира Сафарова 
ва бошқалар сўзга чиқиб, мамла-
катимизнинг ички ва ташқи сиё-
сати, Президентимизнинг кичик 
бизнес ва хусусий тадбиркорликни 
ривожлантиришга оид фармон ва 
қарорлари мазмун-моҳияти, му-
стақиллик йилларида барча соҳа-
да рўй берган туб янгиланишлар 

хусусида фикр юритдилар. Тад-
бирда туманни ижтимоий-иқти-
содий ривожлантиришга қўшган 
ҳиссаси ва сиёсий фаоллиги учун 
маслакдошларимиздан бир гу-
руҳига O`zLiDeP вилоят кенгаши 
ижроия қўмитасининг фахрий ёр-
лиқлари топширилди.

Инсонпарварлик, бағрикен-
глик халқимизга хос олижаноб 
фазилатлардан саналади. Буни 
«Ғиждувон Машҳураси» хусусий 
корхонаси қошидаги БПТ аъзо-
лари фаолияти мисолида ҳам 
кўриш мумкин. Хусусан, «Соғлом 
авлод учун» хайрия жамғармаси 
билан ҳамкорликда «Заргарон» 
қишлоқ врачлик пунктида кекса 
ёшдаги кишиларни тиббий кўрик-
дан ўтказишда яқиндан кўмакла-
шилганлиги, кам таъминланган 
бир неча оилага ун ва ўсимлик 

ёғи каби озиқ-овқат маҳсулотла-
ри тарқатилганлиги, туманда ис-
тиқомат қилаётган уруш ва меҳнат 
фахрийлари тиббий  кўрикдан 
ўтказилганлиги, уларга бепул до-
ри-дармонлар ажратилганлиги эъ-
тиборга моликдир.

Ўз иш фаолияти давомида 
З.Сафарова депутатлик сўрови-
дан ҳам унумли фойдаланишга 
ҳаракат қилмоқда. Жумладан, ҳу-
дуддаги «Заргарон» МФЙ аҳоли-
сининг ёзма мурожаатига асосан 
360 ўринли янги мактаб биноси-
ни  қуриш, шунингдек,  фермер 
хўжаликларини ривожлантириш 
дастури доирасида 5 та истиқбол-
ли  лойиҳани амалга ошириш юза-
сидан вилоят ҳокими ўринбосари 
ва «Савдогарбанк»нинг вилоят 
бўлими бошқарувчиси номига де-
путатлик сўрови юборилган. 

Бу саъй-ҳаракатлар тез орада 
ўз амалий натижасини беришига 
ишонамиз.

Депутатлар ва партия аъзола-
рининг сиёсий жонбозлиги туфай-
ли 2015 йилда аҳоли бандлигини 
таъминлаш дастури доирасида 
округ ҳудудидаги 27 та хусусий 
ташкилот, корхона ва фермер хў-
жаликларида 100 дан ортиқ янги 
иш ўринлари яратилди. Вилоят ҳо-
кимининг тегишли қарори асосида 
Ғиждувон политехника коллежи 
битирувчиларидан 379 нафари 
доимий ишга жойлаштирилди. 
Фиришкент ҚФЙ ҳудудидаги хона-
донларга сифатли алоқа хизмати 
кўрсатиш масаласи депутатлик 
назоратига олинган эди. Яқинда 
бу ҳам ўзининг ижобий ечимини 
топди. 

Озиқ-овқат маҳсулотлари тай-
ёрлашни кўпайтириш бўйича амал-
га ошириладиган янги инвестиция 
лойиҳалари ижроси доирасида 
партиявий ва депутатлик назорати 
кучайтирилмоқда. Мисол учун, юқо-
ридаги лойиҳаларга мувофиқ вило-
ятдаги 117 та фермер хўжалигида 
2920 та  асалари оиласини ташкил 
этиш, 49 тонна асал етиштириш, 
жойларда 240 тага яқин янги иш 
ўрни яратиш кўзда тутилаётир. Бир 
сўз билан айтганда, депутатлик ва 
жамоатчилик назоратининг таъсир-
чан кучи, депутатларнинг партия 
қуйи бўғинлари билан ҳамкорлик-
даги изчил фаолияти ҳудудларда 
яққол намоён бўлиб турибди. Бу эса 
партия Устави ва Сайловолди да-
стурида белгиланган, аҳоли турмуш 
фаровонлигини ошириш билан боғ-
лиқ истиқболли вазифаларга тўла 
мос бўлиб, келажакда ўз самараси-
ни бериши муқаррар.

Электоратимиз 
манфаатлари 
кафолатланган

O`zLiDeP Навоий вилоят ва шаҳар кенгашлари, бир неча 
ҳамкор ташкилот ходимлари, мутахассислари иштирокида 
қуйи бўғинимизда ўтказилаётган давра суҳбатлари, учрашув 
ҳамда мулоқотларда истиқлол туфайли давлат бош ислоҳотчи 
сифатида майдонга чиқиб, «ўзбек модели»нинг беш тамойили 
асосида халқимиз учун муносиб турмуш барпо этаётганлиги 
хусусида сўз юритилмоқда

амалга оширган  ташвиқот  тад-
бирлари натижасида сафимизга 9 
нафар янги аъзо қўшилгани ҳамда 
маслакдошларимиз сони 26 нафар-
га етганини таъкидлаш жоиз. 

Халқ депутатлари Навоий шаҳар 
кенгашидаги O`zLiDeP депутатлик 
гуруҳи аъзоси Ҳусен Амоновнинг 
кўмаги билан қуйи ташкилотимиз 
зарурий жиҳозларга эга хона билан 
таъминланган. Яқинда «Энг наму-
нали бошланғич партия ташкилоти» 
кўрик-танловининг Навоий шаҳар 
босқичида иштирок этиб, «Ҳужжат-
лар юритилиши яхши йўлга қўйил-
ган, энг яхши хона ва жиҳозларга 
эга БПТ» номинациясида ғолиб бўл-
дик. Танлов жараёни шуни кўрсат-
дики, ўрнак олса, тажрибасини, иш 
услубларини ўрганса арзийдиган 
таянч тузилмалар кўп экан. «Бил-
ганинг дарё бўлса, билмаганинг — 
денгиз» деган гап бежиз айтилма-
ганига яна бир бора иқрор бўлдик. 
Йиғилиш ўтказиб, жорий ишлари-
мизни атрофлича таҳлил қилдик. 
Илғорлар тажрибасини  фаолияти-
мизга изчил татбиқ этишга келишиб 
олдик.

Савдо-саноат палатасининг 
Қорақалпоғистон Республикаси 
ҳудудий бошқармасидаги 
O`zLiDeP бошланғич ташкилоти 
ташаббуси билан ўтказилган давра 
суҳбатида Президентимизнинг 
шу йил 15 майдаги «Хусусий 
мулк, кичик бизнес ва хусусий 
тадбиркорликни ишончли ҳимоя 
қилишни таъминлаш, уларни 
жадал ривожлантириш йўлидаги 
тўсиқларни бартараф этиш 
чора-тадбирлари тўғрисида»ги  
фармонининг аҳамияти хусусида 
атрофлича сўз юритилди.
Тадбирда партия ҳудудий 
ва маҳаллий ташкилотлари 
масъуллари,  қуйи бўғинлар 
раислари, хусусий сектор 
вакиллари, соҳа мутахассислари 
қатнашдилар.
Сўзга чиққанлар мазкур 
фармонда тадбиркорлик 
фаолиятига ноқонуний аралашиш 
ва тўсқинлик қилиш, хусусий 
мулкдорлар ҳуқуқларини 
бузганлик учун давлат, ҳуқуқни 
муҳофаза қилиш ва назорат 
қилувчи органларнинг мансабдор 
шахслари жавобгарлигини 
жиноий жавобгарликка тортиш 
даражасигача оширишга 
алоҳида эътибор қаратилганини 
таъкидладилар.
Ҳудудий бошқарма раиси 
Хўжамурод Қайипназаров, 
профессор Гулнора Утемуратова 
фармонда белгиланган чора-
тадбирлар «Ўзбекистон 
Республикасининг айрим қонун 
ҳужжатларига хусусий мулкни, 
тадбиркорлик субъектларини 
ишончли ҳимоя қилишни янада 
кучайтиришга, уларни жадал 
ривожлантириш йўлидаги 
тўсиқларни бартараф этишга 
қаратилган ўзгартиш ва 
қўшимчалар киритиш тўғрисида»ги 
қонунда ўз ифодасини топгани, 
хусусан, тадбиркорлик субъектлари 
ҳуқуқларининг устуворлиги 
принципи ҳам қонуний 
мустаҳкамлангани  ҳақида 
батафсил фикр юритдилар.  
— Ушбу норматив ҳужжатлар 
партиямизнинг Ҳаракат дастуридан 
ўрин олган муҳим вазифаларни 
амалга оширишда мустаҳкам 
ҳуқуқий асос бўлиб хизмат қилади, 
— дейди бошқармадаги таянч 
тузилма етакчиси Лола Халиханова. 
— Биз уларнинг мазмун-моҳиятини 
электоратга етказишимиз ҳамда 
ижроси устидан изчил жамоатчилик 
назорати олиб борилишига 
кўмаклашишимиз лозим.  

Б.ИСРОИЛОВ.

Хушнуд ҲАЙИТБОЕВ,
АТ «Қишлоққурилишбанк» 
Навоий минтақавий 
филиалидаги БПТ раиси

«ПАРТИЯНИНГ ТУМАН 
(ШАҲАР) БЎЛИМИ КЕНГАШИ 
РАИСИ:
— ПАРТИЯНИНГ ТУМАН 
(ШАҲАР) БЎЛИМИ 
КОНФЕРЕНЦИЯСИ, 
КЕНГАШИ ВА ЮҚОРИ 
ПАРТИЯ ТАШКИЛОТИ 
ҚАРОРЛАРИНИНГ 
БАЖАРИЛИШИНИ 
ТАШКИЛ ЭТАДИ, ШУ 
МАҚСАДДА БОШЛАНҒИЧ 
ПАРТИЯ ТАШКИЛОТЛАРИ 
ФАОЛИЯТИНИ 
ТАШКИЛЛАШТИРАДИ ВА 
МУВОФИҚЛАШТИРАДИ;
— БОШЛАНҒИЧ ПАРТИЯ 
ТАШКИЛОТИ РАИСИ ВА 
УНИНГ ЎРИНБОСАРИНИ 
САЙЛАШ ТЎҒРИСИДАГИ 
ҚАРОРНИ ТАСДИҚЛАЙДИ;
— БОШЛАНҒИЧ ПАРТИЯ 
ТАШКИЛОТИНИНГ ПАРТИЯГА 
АЪЗОЛИККА ҚАБУЛ 
ҚИЛИШ ТЎҒРИСИДАГИ 
ҚАРОРЛАРИНИ 
ТАСДИҚЛАЙДИ;
— ПАРТИЯ АЪЗОЛАРИНИ 
ҲИСОБГА ОЛИШ, 
АЪЗОЛИККА ҚАБУЛ ҚИЛИШ, 
АЪЗОЛИКНИ ТЎХТАТИБ 
ТУРИШ, АЪЗОЛИКДАН 
ЧИҚАРИШ ТАДБИРЛАРИНИ 
БЕВОСИТА АМАЛГА 
ОШИРАДИ;
— ҲУДУДИЙ ПАРТИЯ 
ТАШКИЛОТИ КЕНГАШИ, 
ТУМАН (ШАҲАР) БЎЛИМИ 
КОНФЕРЕНЦИЯСИ ВА 
КЕНГАШИ ТОМОНИДАН 
БЕРИЛГАН БОШҚА 
ВАКОЛАТЛАРНИ АМАЛГА 
ОШИРАДИ».

O`zLiDeP Уставидан.

«СИЁСИЙ КУЧ СИФАТИДА БИРЛАШГАН ҲОЛДА ТАДБИРКОР 
ВА ИШБИЛАРМОНЛАРНИНГ ЯНАДА КЕНГРОҚ ФАОЛИЯТ ЮРИ-
ТИШЛАРИ УЧУН ЯНГИ ИМКОНИЯТЛАР ОЧИШ, УЛАРНИНГ ИС-
ТИҚБОЛИНИ ҲАМ НАЗАРИЙ, ҲАМ АМАЛИЙ ЖИҲАТДАН АСОСЛАБ 
БЕРИШ, ЖАМИЯТНИНГ УШБУ ИЖТИМОИЙ ҚАТЛАМИ МАНФА-
АТЛАРИНИ ҲИМОЯЛАШ БАРОБАРИДА УНИНГ ЭРТАНГИ КУНИ-
НИ ТАЪМИНЛАШ, ШУНИНГДЕК, ЛИБЕРАЛ-ДЕМОКРАТИК ҒОЯ ВА 
МАҚСАДЛАРНИ ЎЗ ФАОЛИЯТИ ОРҚАЛИ КЕНГ ОММА ОНГИГА 
СИНГДИРИШ, БУ БОРАДА САФИНИ КЕНГАЙТИРИШГА ЙЎНАЛТИ-
РИЛГАН, ҲАР ТОМОНЛАМА ЧУҚУР ЎЙЛАНГАН ПАРТИЯ СИЁСА-
ТИНИ ТАРҒИБ ҚИЛИШ ИШЛАРИНИ АМАЛГА ОШИРИШ O`ZLIDEP-
НИНГ АСОСИЙ МАҚСАДЛАРИ СИРАСИГА КИРАДИ».

O`zLiDeP Дастуридан.

ЖАРАЁН
КИЧИК БИЗНЕСНИНГ КАТТА 
ИМКОНИЯТЛАРИ НАМОЙИШИ

Гулчеҳра клиникаси

Навоий шаҳрида «Хусусий тадбиркорликни қўллаб-қувватлаш, йирик корхоналар ва 
кичик бизнес субъектлари ўртасидаги ҳамкорликни самарали йўлга қўйиш барқарор 
ривожланиш омилидир» мавзуида семинар-учрашув ҳамда хусусий секторда ишлаб 
чиқарилаётган маҳсулотлар кўргазмаси бўлиб ўтди

O`zLiDeP фаоли  Гулчеҳра Жонжигитованинг ташаббуси билан Гулистон шаҳрининг 
«Намуна» маҳалласида асаб, юрак, умуртқа чурраси, томоқ, бурун, қулоқ ва гинекологик 
хасталикларни даволашга ихтисослашган хусусий клиника ишга туширилди

Мансур АСЛОНОВ,
«XXI asr»

Дилора ЭСОНОВА, 
«XXI asr»

Ташкилотчиларнинг таъки-
длашича, мазкур тадбир вило-
ятдаги кичик бизнес ва хусусий 
сектор корхоналарида буюрт-
малар портфелини оқилона ша-
кллантириш, йирик саноат кор-
хоналари билан ҳамкорликни 
мустаҳкамлаш, улар ишлаб 
чиқараётган маҳсулотларни 
ҳамкорларга етказиш бўйича 
етакчи ташкилотлар билан тенг 
манфаатли шартномалар тузиш 
борасида янада қулай имкони-
ятлар яратиш масалаларига қа-
ратилди. 

Мазкур семинар ўз корхонаси-
ни замонавий техника ва техно-
логиялар билан қуроллантирган, 

Жанубий Кореяда ишлаб 
чиқарилган тиббий ускуналар 
текширувидан ўтган беморлар 
оғриқ жойларининг экрандаги ҳо-
латини ўз кўзи билан кўриб, за-
монавий шифо масканига бирин-
чи ташрифданоқ ихлос қўйдилар. 
Тажрибали шифокорлар ҳам 
тўғри ташхис қўйишгина эмас, 
балки ушбу жиҳоз имкониятла-
ридан фойдаланиб, шу ернинг 
ўзида жарроҳлик амалиётини 
қўллаш мумкинлигидан мамнун. 

Яна бир эътиборли жиҳат: 
асаб ва умуртқа чурраси билан 
оғриган беморларнинг ётиб даво-
ланишлари учун 20 та хона ажра-

истиқболли лойиҳаларни жорий 
этган, маҳаллийлаштириш да-
стури асосида экспортга йўнал-
тирилган маҳсулотлар ишлаб 
чиқараётган тадбиркорлик субъ-
ектлари учун ички салоҳиятни 
намойиш этиш, бозор конъюн-
ктурасини ўрганиш ҳамда бизнес 
ҳамкорлар топишда муҳим аҳа-
мият касб этди. 

— Мамлакатимизда қулай 
ишбилармонлик муҳити яра-
тилганлиги, мулк ва мулкдор-
лар синфи ҳуқуқи давлат ҳи-
моясига олинганлиги, солиқ ва 
божхона тўловларидан имтиёз 
ва преференциялар берилган-
лиги имкониятларимизни то-
бора кенгайтираяпти, — дейди 
«Пигментстрой»  МЧЖ раҳба-
ри О.Раҳмонов. — Металлни 
бўяшда ишлатиладиган табиий 

тилган. Шинам, ёруғ хоналар со-
вуқ ва иссиқ сув тизимига эга. 
Ётиб даволанаётганлар, ташхис-
ни аниқлашга келган беморлар 
учун сауна ишлаб турибди. 

Клиника иш бошлаган 
дасталбки кунданоқ унинг бирин-
чи қаватида парҳез таомлар тай-
ёрланадиган ошхона фаолият кўр-
сата бошлади. 

— Ўзаро тажриба алмашиш, 
мураккаб операцияларни бевоси-
та  клиниканинг ўзида амалга оши-
риш учун Ҳиндистон ва Жанубий 
Корея шифокорлари билан ҳам-
корлик алоқаларини ўрнатяпмиз, 
— дейди «Нозигул-Сардор-Оқол-
тин» масъулияти чекланган жа-
мияти қошидаги хусусий клиника 
раҳбари Гулчеҳра Жонжигитова. 
— Икки нафар шифокорни  ама-

бўёқларимизга Хитой ва Жа-
нубий Кореялик тадбиркорлар 
катта қизиқиш билдиришаётир. 
Бугунги тадбир доирасида ҳам 
бир қатор ҳамкорлик битимлари 
ва шартномалар имзоладик.

«Велан», «Бўстон чинниси», 
«Хомработ аср пойабзали», 
«Раҳим бобо», «Metall kord», 
«CFM Pro Energies» сингари 
ишлаб чиқариш субъектлари-
нинг маҳаллий хом ашё ҳисо-
бига янгидан ўзлаштирилган  
чарм пойабзал ва енгил саноат 
маҳсулотлари, чинни буюмлар, 
маиший ва электр жиҳозлари, 
профнастил, композит армату-
ралар, шпаклёвка, полиэтилен 
қувурлар сингари ўнлаб турдаги 
қурилиш ашёлари кўпчиликнинг 
эътиборини тортди. 

«Навоий» эркин иқтисо-

лиёт ўташ, юрак операцияси ма-
лакасини мукаммал ўрганиш учун 
Ҳиндистонга юборишни мўлжал-
лаб турибмиз. 

Ҳозир клиникада 22 нафар 
врач ва малакали ҳамшира ишла-
япти. Келгусида физиотерапия 
ва ички касалликларни даволаш 
бўлимини ҳам очиш режалашти-
рилган. Шунда яна 10 нафар ме-
дицина ходими иш билан таъмин-
ланади.

— Бу йил Гулистон тиббиёт 
коллежини тамомладим, — дейди 
Бибихоним Маматова. — Махсус 
тест синовларидан ўтиб, шаҳри-
миздаги энг замонавий клиникага 
ҳамшира бўлиб ишга кирганимдан 
жуда хурсандман. 

Клиникага ташриф буюрган бе-
морлар билан суҳбатлашганимиз-

дий-индустриал зонасида бугун 
чет эл сармояси иштирокидаги 
20 га яқин корхона фаолият юри-
тяпти. Энг замонавий техника ва 
технологиялар билан жиҳозлан-
ган ушбу корхоналарда тайёрла-
наётган светофорлар, хоналарни 
иситишга мўлжалланган қурил-
малар харидорлар учун янгилик 
бўлди. Кичик бизнес ва хусусий 
тадбиркорлик субъектларига ви-
лоят ҳокимлиги томонидан йирик 
корхоналарнинг ишлаб чиқариш 
жараёнида зарур бўлган хом 
ашё, эҳтиёт қисм ва материал-
лар рўйхати тақдим этилди.

Хусусий ишлаб чиқарувчи-
лар ва буюртмачилар ўртасида 
ишончли ҳамкорлик ўрнатишга 
қаратилган тадбир кичик бизнес-
нинг катта имкониятларини яна 
бир карра намойиш этди.

да улар юрак хасталиклари ши-
фокори Ҳамидулла Носиров, асаб 
касалликлари мутахассислари 
Абдураззоқ Номозбоев, Олимжон 
Эшбоев ва ҳамшира Нилуфар Ма-
маткаримова хизматидан мамнун 
эканликларини билдиришди.

Клиникада бўлиб ўтган тад-
бирда сўзга чиққан Гулистон 
шаҳар ҳокими Асқарали Акбаров, 
шаҳар жамоатчилиги вакиллари 
шифохона жамоаси, эл соғлиғига 
камарбаста тадбиркор-шифокор 
Гулчеҳра Жонжигитовага одамлар 
саломатлиги йўлида толмай хиз-
мат қилиш, халқ ишончини оқлаш 
учун эзгу тилаклар билдиришди. 
Ўйлаймизки, O`zLiDeP фаоли 
етакчилигидаги жамоа бундай ша-
рафга эга бўлади.

Сайловчилар шундай таъриф берадиган халқ депутатлари Жиззах шаҳар кенгашидаги O`zLiDeP депутатлик гуруҳи аъзоси Ғ.Бекмуродов фаолиятига бир назар

Барчамизга яхши маълумки, Юрт-
бошимиз томонидан ишлаб чиқилган, 
машҳур беш тамойилга асосланган 
ва жаҳонда ривожланишнинг «ўзбек 
модели» дея эътироф этилган та-
раққиёт йўли барча жабҳаларда улкан 
муваффақиятларга эришишимиз учун 
мустаҳкам замин бўлаяпти. 

Давлатимиз раҳбарининг эзгу 
даъватлари халқимизни ягона мақ-
сад йўлида бирлаштириб турибди. 
Одамларнинг ҳаётга, эртанги кун-
га бўлган ишончи ортиб бораяпти. 
Бутунлай янгича  дунёқарашга эга 
янги авлод вояга етаяпти. Аҳоли-
нинг сиёсий, ижтимоий жараёнлар-
даги фаоллиги сезиларли даража-
да ошаётир. Бунга Олий Мажлис 
Қонунчилик палатаси ва маҳаллий 
кенгашларига 2014 йилда бўлиб ўт-
ган навбатдаги сайлов жараёнида 
яна бир бор гувоҳ бўлдик. Хусусан, 
либерал ғоялар, тадбиркор ва ишби-
лармонлар, мулкдорлар манфаат-
ларини ифодаловчи O`zLiDeP халқ 
депутатлари Жиззах вилоят кенга-
шида 25, шаҳар ва туман кенгашла-
рида 111 та ўринга эга бўлди.

— Бугун сайловчиларнинг 
ҳуқуқий саводхонлиги юқори. Шу са-
бабли улар сайловолди жараёнида 
депутатликка номзодларнинг илга-
ри сурган дастури, фикрлари, қола-
верса, шахсини қунт билан ўрганиб 
чиқишди. Модомики, электоратимиз 
томонидан берилган ҳар бир овоз 
биз учун қадрли бўлиши бароба-
рида зиммамизга катта масъулият 
ҳам юклайди, — дейди халқ депу-

татлари Жиззах шаҳар кенгашидаги 
O`zLiDeP депутатлик гуруҳи аъзоси 
Ғайрат Бекмуродов. — Депутатлик 
бурчи ҳақида сўз кетганда, беихти-
ёр Президентимиз Ислом Каримов-
нинг Ўзбекистон Республикаси Олий 
Мажлиси Қонунчилик палатасининг 
биринчи ташкилий йиғилишидаги 
«Сизлар ўз зиммангизга олган вази-
фаларни адо этишда, албатта, кўп 
жиҳатдан ўрганишга, тажриба то-
пишга тўғри келади. Шунинг учун ҳам 
ўрганишга, ўз устингизда ишлашга, 
профессионал даражангизни оши-
ришга доим тайёр бўлишингиз ке-
рак. Ҳар биримиз ўқиш-ўрганишдан 
ҳеч қачон тортинмаслигимиз зарур, 
ҳамма нарсани биламан, деган 
одам янглишади…», деган гаплари 
ёдимга тушаверади. Сайловчи ол-
дида, эл-юрт олдидаги масъулиятни 
ҳис этиб, ҳушёр тортаман.

Булар шунчаки баландпарвоз 
гаплар эмас. «7-Кимёгарлар» окру-
ги ҳудудидаги маҳаллаларда «Ўзи-
мизнинг депутат» деб ном чиқарган 
Ғайрат ака Бекмуродов фаолияти 
билан танишган киши унинг саъ-
й-ҳаракатлари самарадорлиги 
сири айнан одамлар ўй-фикри, қу-
вонч-ташвишлари, ҳаракат-интили-
шлари билан ҳамоҳангликда, деган 
фикрга келиши аниқ.

Суҳбатимиз чоғида депутат фао-
лиятининг яна бир муҳим жиҳатини 
англаб етдим. У ўз ҳудудида жонли 
кузатувлар ўтказишга алоҳида эъ-
тибор қаратар, таълим, соғлиқни 
сақлаш, қурилиш, хизматлар кўр-
сатиш ва бошқа соҳаларда ўткази-
лаётган  йиғилишларда қатнашиб, 
одамлар таклифларига диққат билан 

эътибор қаратишга интилар, мавжуд 
муаммолар ечимини топишда сай-
ловчилар фикр-мулоҳазаларини ўр-
ганиб, сўнгра ишга киришар экан. 

Қизлартепа кўчасини жорий таъ-
мирлаш, Б.Олимов номли кўчанинг 
ички қувур йўлларини марказий қувур-
га улаш, «Қодирпластинвест» хусусий 
корхонаси раҳбарининг кредитни қай-
тариш муддатини чўзиш, Х.Жонабо-
евнинг тадбиркорликни йўлга қўйиши-
га кўмак бериш, янги маҳалла гузари 
барпо этиш… Депутатлик сўровлари 
ва ҳомийларнинг қўллаб-қувватлаши 
билан ижобий ҳал этилган бу каби 
ишлар саноғини яна давом эттириш 
мумкин.

Шу ўринда диққатга сазовор яна 
бир мисол. Сайловчилар билан уч-
рашувлар чоғида айнан депутати-
мизнинг ташаббуси билан маҳалла 
қабристонини ободонлаштириш 
масаласи муҳокама қилиниб, ҳашар 
ташкил этилди. Тадбиркорлар зарур 
қурилиш ашёларини етказиб бериш-
ни ўз зиммаларига олишди. Ғайрат 
аканинг ўзи  раҳбарлик қилаётган 
«Қувурқурилишсервис» хусусий 
фирмаси томонидан ажратилган 250 
метр полиэтилен қувур эвазига тоза 
сув келтирилди.

— Сайловчилар мурожаатлари 
ёки мониторинг натижалари асосида 
аниқланган камчиликларни барта-
раф этишда депутатлик сўровлари-
нинг ўрни алоҳида. Шу сабаб депу-
тат масъул ташкилот ёки корхонага 
расмий хат билан мурожаат этиш-
дан аввал унинг нечоғли асосли эка-
нига жиддий эътибор қаратиши ке-
рак, — дейди Ғайрат ака. — Бунинг 
учун депутат масала моҳияти, унга 

оид қонун ва қонуности ҳужжатла-
рини тўлиқ билиши шарт. Шундагина 
масала ижобий ечим топади.

 Тошкент халқ хўжалиги инсти-
тути (ҳозирги Иқтисодиёт универси-
тети)ни молия-иқтисодчи мутахас-
сислиги бўйича  тамомлаган Ғайрат 
Бекмуродов ўз фаолиятини оддий 
ишчиликдан бошлаган. Кейинчалик 
туман молия бўлими, давлат солиқ 
инспекцияси, вилоят солиқ бошқар-
маси, Ижтимоий суғурта жамғармаси 
Жиззах ҳудудий бўлимларида турли 
масъул вазифаларда ишлаган. 1997 
йилдан буён хусусий тадбиркорлик 
билан шуғулланади. Бугун у раҳбар-
лик қилаётган «Қувурқурилишсер-
вис» хусусий фирмасида 40 нафар-
дан ортиқ ишчи-хизматчи меҳнат 
қилмоқда.

—Тадбиркорлик муҳитини янада 
яхшилаш борасида қабул қилина-
ётган қонун ҳужжатларини диққат 
билан ўрганиб, учрашувларда улар-
нинг моҳиятини электоратимиз ва-

килларига етказишга интиламан, 
— дейди депутат. — Яқинда бўлиб 
ўтган учрашувлардан бирида тад-
биркорлар қатор долзарб масала-
ларни ўртага ташлашди. Жумладан, 
сервис ва аҳолига хизмат кўрсатиш 
соҳасида якка тартибдаги тадбир-
корлик билан шуғулланаётганлар 
учун жорий қилинган солиқлар ва 
турли тўловлар муддатини ҳудуд-
лар имкониятларига қараб қайта 
ҳисоблаб чиқиш масаласи кўпчи-
ликни қизиқтирди. Оддий йўловчи-
ларга хизмат кўрсатаётган хусусий 
таксилар учун лицензия ва бошқа 
тўловларни бир йўла тўлаш анча 
оғир. Улар чоракларга бўлиб тўлан-
са, ҳайдовчи учун ҳам, маҳаллий 
бюджет учун ҳам фойдали бўлади, 
деган таклиф ҳам билдирилди. Ма-
сала чуқур ўрганилиб, мақбул ечими 
топилса, бундан маҳаллий бюджет 
ҳам, тадбиркор ҳам бирдай наф 
кўради. 

Ғайрат Бекмуродовни кўпдан 

ўйлантириб юрган яна бир таклиф 
бошқаларни ҳам қизиқтирса ажаб 
эмас. 

— Ҳозирги пайтда тадбиркорлик 
билан шуғулланишни истаётганлар 
ёки бошлаган ишини ривожланти-
ришга ҳаракат қилаётганлар кўпинча 
маблағ масаласида айрим муаммо-
ларга дуч келишаётгани сир эмас. Ҳар 
қандай киши банкдан кредит олишда, 
авваламбор, унинг фоизи, қайтариш 
муддатлари билан қизиқади. Таклиф 
қилинган хизмат кимгадир мақбул 
бўлади, кимгадир йўқ. Янгидан иш 
бошлаб, йўқдан бор қилиш осон эмас, 
ахир. Гоҳида  иқтидорли, ишбилар-
мон инсонларнинг бизнес-режалари 
айнан шу сабаб амалга ошмай қола-
япти. Бу масала ҳақида кўп ўйладим. 
Ҳамкасблар билан маслаҳат чоғида 
бир таклиф туғилди. Унинг моҳияти 
шундаки, республика миқёсида ай-
нан бошловчи тадбиркорларни қўл-
лаб-қувватлайдиган Фонд ташкил 
қилинса. Танлов асосида энг наму-
нали бизнес-режалар қабул қилиниб, 
молиялаштирилса. Фонд жамғармаси 
учун хусусий корхоналар ўз фойдаси-
дан маълум бир фоизни бажонидил 
ўтказиб беришига аминман. Унинг 
механизмини депутатлар ва соҳа  
мутахассислари ҳамкорликда ишлаб 
чиқсалар, айни муддао бўлади. 

Ғайрат ака билан суҳбат чоғи-
да шу сингари кўплаб амалий 
таклифларни эшитишингиз мумкин. 
Бу эса унинг ўз ишига сидқидил, фи-
дойилик билан ёндашаётганидан 
далолат. Элим деб, юртим деб, ёниб 
яшайдиган бундай одамлар одат-
да ҳамиша шу эл, шу юрт ардоғида 
бўлади.

Баҳром МИРЗАҚОБИЛОВ, 
«XXI asr»

Аёллар учун 
янги журнал
«Тадбиркор аёл» Ўзбекистон 
ишбилармон аёллар 
Ассоциацияси ташаббуси билан 
ташкил этилган «Тадбиркор аёл»-
«Деловая женщина»-«Business 
woman» иқтисодий-маърифий 
журналининг нишона сони 
нашрдан чиқди. 
Хотин-қизлар қўмитаси, халқаро 
ташкилотлар, элчихона ва 
дипломатик корпус вакиллари, 
санъатшунослар, тадбиркорлик 
фаолияти билан  шуғулланаётган 
аёллар иштирок этган тақдимот 
маросимида мамлакатимиз 
истиқлол йилларида беқиёс 
натижаларга эришгани, айни 
пайтда дунёнинг энг тез 
ривожланаётган  давлатларидан 
бирига айланиб бораётгани 
алоҳида эътироф этилди. 
Журнал ижодкорлари мамлакатда 
тадбиркор аёлларга  яратиб 
берилаётган  қулай шароитлар,  
ҳуқуқий ҳужжатлар, қабул 
қилинаётган янги қонунлар,  
фармон ва қарорларнинг мазмун-
моҳияти хусусида кенг ахборот 
бериб боришни ўз олдиларига 
мақсад қилиб қўйишган.
Янги нашр интилувчан, 
ташаббускор аёллар фаолиятини  
янада кенг тарғиб қилиш,  уларга 
тадбиркорлик соҳасидаги  
меъёрий ҳужжатлар,  молия, 
бошқарув ва соҳага оид хорижий 
тажриба, янги технологиялар, 
оила ва психология, спорт ва 
бошқа қизиқарли маълумотларни 
ҳам қамраб олгани билан ҳам 
кўпчилик эътиборини тортади, 
деган умиддамиз.

Рисолат МАДИЕВА.

РЕКЛАМА ЎРНИДА

Хусусан, мазкур жамғар-
манинг Навоий вилоят фили-
али маҳаллий тадбиркорлар 
томонидан ишлаб чиқарилган 
маҳсулотларни хорижга йўнал-
тириш, тижорат таклифларини 
чет эллик ҳамкорларга етказиш 
орқали харидорлар излаш, экс-
порт қилувчиларни эҳтимолли 
хавф-хатардан ҳимоялаш, бошқа 
мамлакатлар қонунчилиги бўй-
ича талаб этиладиган зарур 
лицензия ва сертификатлар 
олишда ҳуқуқий-ташкилий ёр-
дам кўрсатиб келмоқда.

Биргина жорий йилнинг 
сентябрь ойида мазкур ҳудуд-
да жойлашган ишлаб чиқариш 
корхоналаридан филиалга кў-
плаб мурожаатлар келиб туш-
ди. Уларга ўз маҳсулотларини 
экспорт қилиш юзасидан мо-
лиявий ҳужжатларни расмий-
лаштиришда юридик ва кон-
сультатив кўмак берилганлиги 
туфайли жами 2,5 млн. АҚШ 
долларига яқин қийматида-
ги маҳсулот экспорт қилини-
шига эришилди. Жумладан, 
«Karmana Gips Maxsulotlari» ҚК 
МЧЖга хорижий ҳамкор топиш 
ва чет элдаги кўргазмаларда 
қатнашиш учун ёрдам берили-
ши натижасида 60 минг АҚШ 
долларига яқин қурилиш мол-
лари экспорт қилинган бўлса, 
«Бахт Текстиль» ҚК МЧЖга 
ҳам яқиндан кўмаклашилди 
ва 500,0 минг АҚШ долларига 
яқин калава экспорт қилинди. 
Шунингдек, вилоятда етакчи 
саналган тўқимачилик корхона-
лари — «Бизнес Азия» ИЧТФ 
ҳамда «Bright Navoi textile» МЧ-
Жга жамғарма томонидан ми-
жоз топишда ёрдам берилиши 

туфайли жами 570 минг АҚШ 
доллари миқдоридаги калава 
экспорт қилинишига эришилди 

Бундан ташқари ҳудудда 
фаолият юритаётган кўплаб ки-
чик бизнес ва хусусий тадбир-
корлик субъектлари томонидан 
ишлаб чиқарилаётган маҳсу-
лотлар турлари доимий ра-
вишда таҳлил қилиниб, уларни 
экспорт қилиш имкониятлари 
ҳақида тегишли маълумотлар 
базаси шакллантирилди.

— Жамғарма  тадбиркорлик 
субъектларининг ўз маҳсулоти-
ни ташқи бозорга чиқаришида 
яқиндан кўмак бермоқда. Бу эса 
жаҳон андозаларига мос маҳсу-
лот ишлаб чиқаришни рағбат-
лантириш, янги иш ўринлари 
яратишга хизмат қиляпти,  —  
дейди «Бахт Текстиль» ҚК МЧЖ 
директори Ф.Турсунов. — Бугун 
вилоятимизда ўз маҳсулотлари-
ни чет элга сотишга интилаёт-
ган тадбиркорларимиз кўпайиб 
бораётгани бу борада олиб бо-
рилаётган амалий ишларнинг 
натижасидир. 

Жамғарма филиали томо-
нидан мутасадди ташкилотлар 
билан ҳамкорликда тадбиркор-

лар экспортига кўмаклашиш, 
уларнинг муаммоларини ҳал 
этиш мақсадида ҳудудларда 
доимий равишда давра суҳ-
батлари ташкил этилмоқда. 
Хусусан, жорий йилнинг 10-24 
сентябрь кунларида Навоий 
вилоят ҳокимлигида  ҳудуд-
ни ижтимоий-иқтисодий ри-
вожлантириш бўйича белги-
ланган вазифалар ижросини 
таъминлашга бағишланган му-
лоқотлар ўтказилди. 

Бир сўз билан айтганда,  Ки-
чик бизнес ва хусусий тадбир-
корлик субъектлари экспортини 
қўллаб-қувватлаш жамғармаси 
Навоий филиали жамоаси хо-
рижий давлатларнинг ташқи 
савдо амалиёти билан боғлиқ 
қонунчилик меъёрларини чуқур 
ўрганиш, жойларда тадбиркор-
лар билан бевосита учрашувлар 
ташкил этиш, уларга амалий 
ёрдам кўрсатиш, ишлаб чиқа-
рилаётган маҳсулотлар ассор-
тименти ва турини, шунингдек, 
уларнинг ташқи бозорлардаги 
рақобатбардошлик даражасини 
аниқлаш йўлида барча имкони-
ятларни сафарбар этмоқда.

Хизматлар лицензияланган.

ЭКСПОРТ ВА ЯНА ЭКСПОРТ
Мамлакатимиз тадбиркорларининг экспорт салоҳияти тобора юксалиб, 
улар ўз маҳсулотлари билан ташқи бозорда муносиб ўрин эгалламоқдалар. 
Бунда Ташқи иқтисодий фаолият миллий банки ҳузуридаги Кичик бизнес 
ва хусусий тадбиркорлик субъектлари экспортини қўллаб-қувватлаш 
жамғармасининг ҳам муносиб ҳиссаси бор

Фахриддин НУРАЛИЕВ,
«XXI asr»



Ижтимоий-иқтисодий 
натижаларга ўзи-ўзидан 
эришилгани йўқ, албатта. 
Алоҳида таъкидлаш жоиз-
ки, XX асрнинг 80-йиллари-
да Хитой ҳукумати марказ-
лаштирилган иқтисодиётдан 
бозор иқтисодиётига ўтиш 
ислоҳотини бошлаган эди. 
Хусусан, қишлоқ хўжалигида 
жамоа хўжалигидан фер-
мерлик тизимига ўтиб, ар-
зон ишчи кучи эвазига реал 
иқтисодий ва аграр секторни 
яратишга муваффақ бўлган 
камсонли мамлакатлардан 
бирига айланди.  

Қуйидаги рақамларга 
эътибор беринг: Хитой 1990 
йилда 10,5 миллиард АҚШ 
доллари миқдоридаги хори-
жий сармояни ўзлаштирган 
бўлса, 2005 йилда бу рақам 
68 миллиард долларга етди. 
Шу туфайли Чин юрти би-
рин-кетин Германия, Фран-
ция, Буюк Британия ва Япо-
нияни қувиб ўтди. Кўплаб 

мутахассислар 2030 йилга 
бориб АҚШни ҳам ортда қол-
диришини башорат қилиш-
моқда.

Ўзбекистон мустақиллик-
ка эришганидан, аниқроғи, 
1992 йилнинг 2 январида 
Хитой билан дипломатик 
муносабатлар ўрнатилга-
нидан кейин минг йиллик 
тарихга эга бўлган ўзаро 
алоқаларимиз янгича маз-
мун-моҳият касб этди. Ўт-
ган йиллар давомида Ўзбе-
кистон ва ХХР ўртасидаги 
ҳамкорлик алоқалари жа-
дал суръати  билан ажра-
либ туради. Бугунги кунда 
ҳам сиёсий, савдо-иқтисо-
дий, маданий-гуманитар ва 
бошқа соҳалардаги алоқа-
лар тобора равнақ топяпти. 
Мамлакатларимиз ўртаси-
даги ҳамкорлик анъанавий 
дўстлик ва ўзаро ишонч 
руҳида, икки томонлама 
манфаатдорлик асосида 
изчил ривожланмоқда. Ай-
ниқса, бу — савдо-иқтисо-
дий алоқалар қамровини 
кенгайтириш, янги техноло-
гияларни келтириш, ҳаёти-
мизнинг турли соҳаларида 
юқори рақобатбардошлик-
ни таъминлашга қодир 
бўлган қатор лойиҳаларни 
амалга ошириш жараёнида 
яққол кўзга ташланаётир.

Пойтахтимизда Ўзбе-
кистон Республикаси Сав-

Танлов Ўзбекистон Республикаси Олий Мажлиси ҳузуридаги Нодавлат но-
тижорат ташкилотлари ва фуқаролик жамиятининг бошқа институтларини қўл-
лаб-қувватлаш жамоат фондининг молиявий кўмагида ўтказилади.

ТАНЛОВ ШАРТЛАРИ
Танловда иштирок этиш учун ахборот хизмати ёки матбуот марказининг жо-

рий йилдаги фаолияти ва эришган ютуқлари ҳақида маълумот — 2015 йилнинг 1 
январидан 1 декабригача давлат ҳокимияти ва бошқаруви органлари, хўжалик 
субъектлари, жамоат ташкилотларининг расмий ахборот сайтларида, шунингдек, 
мамлакатнинг босма ва Интернет нашрларида чоп этилган, таърифланган фаоли-
ятни тасдиқлайдиган манбаларга шарҳларни тақдим этган ҳолда, вазирликлар, 
идоралар ёки жамоат ташкилотлари, ахборот хизмати ходимининг Ф.И.Ш., ОАВда 
тадбирлар қайд этилган мақолаларнинг асл нусхаси тақдим этилиши керак. 

ТАНЛОВ ОЛТИТА НОМИНАЦИЯ БЎЙИЧА ЎТКАЗИЛАДИ: 
— йилнинг энг фаол ахборот хизмати;
— йилнинг энг фаол ахборот хизмати раҳбари ёки ходими;
— энг яхши давлат ҳокимияти ва бошқаруви органи расмий сайти; 
— йил кашфиёти;
— маълумотларни ижтимоий тармоқларда энг яхши баён этганлиги учун;
— журналист наздидаги энг яхши ахборот хизмати.

НОМИНАЦИЯЛАР БЎЙИЧА ТАНЛОВ ҲУЖЖАТЛАРИ РЎЙХАТИ:
Йилнинг энг яхши ахборот хизмати – жорий йилда ахборот хизмати ёки 

ахборот хизматининг фаолияти ва ютуқларини эркин шаклда таърифлаш (булар 
ташаббус кўрсатилган мақолалар сони, ахборот хизмати ходимларининг исми 
ОАВда қайд этилиши, ташкилот нуфузини бошқариш, имижини ўзгартириш бўй-
ича ҳаракатлари бўлиши мумкин, таърифланган фаолият ва мақолаларнинг на-
муналарини тасдиқлайдиган барча манбаларга шарҳлар тақдим этилиши керак).

Йилнинг энг яхши ахборот хизмати раҳбари – жорий йилда ахборот 
хизмати ёки ахборот хизматининг фаолияти ва ютуқларини эркин шаклда таъ-
рифлаш (булар ташаббус кўрсатилган мақолалар сони, ахборот хизмати раҳбари-
нинг Ф.И.Ш.нинг ОАВда қайд этилиши, ташкилот нуфузини бошқариш, имижини 
ўзгартириш бўйича ҳаракатлар бўлиши мумкин, таърифланган фаолият ва мақо-
лаларнинг намуналарини тасдиқлайдиган барча манбаларга шарҳлар тақдим 
этилиши керак).

Энг яхши расмий сайт – давлат ҳокимияти ва бошқаруви органлари расмий 
сайтининг фаолиятини, расмий веб-сайт ва бошқа ОАВда, жумладан, электрон 
нашрларда чоп этилган ахборотга шарҳлар сони, веб-сайтга кундалик ташриф бу-
юрувчилар сони, чоп этилаётган ахборотнинг ғоявий-бадиий даражаси ва контент 
сифати, шунингдек, расмий веб-сайтда тил версияларининг ишлашини эркин усулда 
таърифлаш.

Йил кашфиёти — жорий йилда йирик жамоат ташкилотлари, ННТ ва фуқа-
ролик жамиятининг бошқа институтлари ахборот хизмати ходимлари ёки ахборот 
хизматининг фаолияти ва ютуқларини эркин шаклда таърифлаш (булар ташаббус 
кўрсатилган мақолалар сони, ахборот хизмати ходимлари Ф.И.Ш. матбуотда қайд 
этилиши, ташкилот нуфузини бошқариш, имижини ўзгартириш бўйича ҳаракат-
лар бўлиши мумкин, таърифланган фаолият ва мақолаларнинг намуналарини 
тасдиқлайдиган барча манбаларга шарҳлар тақдим этилиши керак).

Маълумотларни ижтимоий тармоқларда энг яхши тақдим этиш – давлат 
ҳокимияти ва бошқаруви органи расмий саҳифасининг ижтимоий тармоқлардаги 
фаолияти, рўйхатдан ўтганларнинг сони, фойдаланувчиларнинг умумий қамрови, 
расмий саҳифа ва Интернет-ОАВда чоп этилган ахборотга шарҳлар сони, расмий 
саҳифада тақдим этилган материалларга репостлар сони, ахборотни ижтимоий 
тармоқларда жойлаштириш тезлиги, ижтимоий тармоқларда фойдаланувчилар 
билан мулоқот самарадорлигини эркин шаклда таърифлаш.

Журналист наздидаги энг яхши ахборот хизмати — давлат ҳокимияти ва 
бошқаруви органлари ахборот хизматининг оммавий ахборот воситалари ва-
киллари билан ўзаро ҳамкорлиги механизмлари, масс-медиа вакиллари учун 
ўтказиладиган тадбирлар сони ва уларнинг иштирок этиш даражаси, шакллан-
ган журналистлар маблағининг мавжудлиги, журналистлар учун махсус мавзу-
га доир танловларнинг ўтказилиши, тадбирлар доирасида тақдим этиладиган 
тарқатма материалнинг сифати, онлайн режимида ташкилот фаолияти ҳақидаги 
дайджестларнинг доимий равишда юритилишини эркин шаклда таърифлаш.

Танловда иштирок этиш учун ариза юридик шахс раҳбари — танлов ишти-
рокчиси томонидан имзоланган ва муҳр босилган, иш жойи, касбий фаолияти 
ҳақида қисқача маълумот, телефон рақами, манзили ва муаллиф паспортининг 
нусхаси илова қилинган ҳолда тўлдирилган бланкни ташкил этади. 

Танловга топширилган материаллар ўзбек, рус ёки қорақалпоқ тилида тай-
ёрланган бўлиши ва босма, Интернет нашр ёки веб-сайт кўрсатилган ҳолда босма 
ҳамда электрон шаклда тақдим этилиши керак. 

Фоторепортажлар асл нусха ҳолатида тақдим этилади.

Танлов ғолибларига совринлар
Ғолиблар ҳар бир номинация бўйича махсус диплом ва қимматбаҳо совға 

билан тақдирланади.
Материллар 2015 йилнинг 4 декабригача «Йилнинг энг фаол ахборот хиз-

мати» танловига» қайди билан  Тошкент шаҳри, 100129, А.Навоий кўчаси, 30-уй, 
2-қават, 45-хона манзили бўйича Ўзбекистон мустақил босма оммавий ахборот 
воситалари ва ахборот агентликларини қўллаб-қувватлаш ва ривожлантириш 
жамоат фондига юборилиши керак.

Батафсил маълумотни 244-12-51, 244-14-28 телефонлари орқали олиш 
мумкин.

ДИҚҚАТ ТАНЛОВ!
«ЙИЛНИНГ ЭНГ ФАОЛ АХБОРОТ ХИЗМАТИ»

Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожланти-
риш жамоат фонди давлат ҳокимияти ҳамда бошқаруви органлари, йирик хўжалик субъектлари, шунингдек, жамоат ташки-
лотларининг ахборот хизматлари ўртасида «Йилнинг энг яхши ахборот хизмати» ижодий танловини эълон қилади.

Танловга жамият учун муҳим аҳамиятга эга, мамлакатимиздаги ижтимо-
ий-сиёсий, иқтисодий, маърифий-маданий, ҳуқуқий соҳалардаги ислоҳотлар-
нинг бориши, жамиятнинг фаол аъзолари ташаббусларини бирлаштириш, ННТ, 
фуқаролик жамиятининг бошқа институтлари, ОАВ ва давлат ҳокимияти ва бо-
шқаруви органлари билан ўзаро ижтимоий шериклик ҳамда жамоатчилик на-
зоратини кучайтиришга қаратилган ижодий ишлар махсус йўналишлар бўйича 
қабул қилинади.

Танлов Ўзбекистон Республикаси Олий Мажлиси ҳузуридаги Нодавлат но-
тижорат ташкилотлари ва фуқаролик жамиятининг бошқа институтларини қўл-
лаб-қувватлаш жамоат фондининг молиявий кўмагида ўтказилади.

Танлов йўналишлари: 
— ижтимоий мавзуда ёритилган энг яхши материал; 
— иқтисодий мавзуда ёритилган энг яхши материал;
— тарихий ва маданий мавзуда ёритилган энг яхши материал;
— сиёсий мавзуда ёритилган энг яхши материал;
— илмий-техник мавзуда ёритилган энг яхши материал; 
— спорт мавзуида ёритилган энг яхши материал; 
— ижтимоий шериклик мавзуида ёритилган энг яхши материал;
— жамоатчилик назорати мавзуида ёритилган энг яхши материал.

Махсус номинациялар:
— «Ўз даврининг қаҳрамони» мавзусида энг яхши мақола;
— «Янги авлод» мавзусидаги энг яхши мақола.

Танловни ўтказиш шартлари ва тартиби
Танловга тақдим этиладиган материаллар 2015 йил 1 январдан 1 декабргача 

босма нашрларда чоп этилган бўлиши керак. Улар юксак касбий даража билан 
ажралиб туриши ва қуйидагилардан иборат бўлиши мақсадга мувофиқ:

• тақдим этилган мавзуга мувофиқлик;
• мавзуни ёритишда асослилик ва ўзига хослик;
• материалнинг мазмундорлиги ва тушунарлилиги; 
• аниқ ва ишончли маълумот.
Танловда иштирок этиш учун аризалар мазкур эълон чоп этилган вақтдан 

бошлаб 4 декабрга қадар Тошкент шаҳри, 100129, А.Навоий кўчаси, 30-уй, 2-қа-
ват, 45-хона манзили бўйича қабул қилинади. Мурожаат учун тел: (371) 244-14-
28.

Ҳар бир номинация бўйича танлов ғолиблари махсус диплом ва ноутбук би-
лан тақдирланади.

Танловга юборилган материаллар қайтарилмайди, улар учун тақриз ёзил-
майди ва ҳақ тўланмайди.

ДИҚҚАТ!
«ЖАМИЯТ ВА МЕН» ТАНЛОВИ

Ўзбекистон мустақил босма оммавий ахборот воситалари ва ахборот агентликларини қўллаб-қувватлаш ва ривожланти-
риш жамоат фонди республикадаги босма ҳамда интернет нашрлар, ахборот агентликлари журналистлари ва фотожурна-
листлари учун «Жамият ва мен» танловини эълон қилади.

ИЖТИМОИЙ ЭЪЛОН

Чиндан ҳам Хитойнинг бугунги 
муваффақиятлари ҳақида кўп гапирилмоқда. 
Бунинг асосий боиси олтин-валюта 
захиралари ҳажми бўйича дунёнинг энг 
етакчи давлатларидан бирига айлангани 
бўлса, иккинчидан, ишлаб чиқариш ва савдо-
содиқ соҳасида катта ютуқларни қўлга 
киритаётганидир

Акбар МУЗАФФАРОВ,
«XXI asr»

до-саноат палатаси ва Хи-
той Халқ Республикасининг 
мамлакатимиздаги элчи-
хонаси томонидан ташкил 
этилган икки давлат ишби-
лармон доиралари иштиро-
кидаги бизнес-форум ҳам 
бу борадаги ҳамкорликни 
янада кенгайтиришга хиз-
мат қилмоқда, десак асло 
муболаға бўлмайди. 

Унда икки мамлакат ва-
зирлик ва идоралари, ма-
шинасозлик, электротехни-
ка, нефть-кимё, энергетика, 
озиқ-овқат саноати, қишлоқ 
хўжалиги, қурилиш, транс-
порт ва логистика соҳала-
рида фаолият кўрсатаётган 
концерн ва компаниялар 
вакиллари бевосита қатна-
шишди. 

Чин юртидаги ҳамкорла-
римизнинг бу галги ташри-
фидан кўзланган асосий 
мақсад инвестицион лой-
иҳаларни амалга ошириш 
имкониятларини ўрганиш, 
шунингдек, икки томонла-
ма савдо-иқтисодий ва 
инвестицион алоқаларни 
қайта кўриб чиқувчи биз-

нес-форумлар, коопераци-
он биржалар ташкил этиш-
дан иборат эди. 

— Мамлакатларимиз 
ўртасидаги ўзаро алоқа-
лар тобора мустаҳкамла-
ниб, янги босқичга кўта-
ришмоқда, — дейди Хитой 
халқаро савдо тараққиёти-
га кўмак бериш кенгаши 
раиси ўринбосари Лью 
ПенгЧи. — Сўнгги олти 
йилда икки томонлама то-
вар айирбошлаш миқдори 
уч марта ошиб, 2014 йилда 
бу кўрсаткич 4,7 миллиард 
АҚШ долларига етди. Жо-
рий йилнинг биринчи яр-
мида товар айирбошлаш 
миқдори ўтган йилнинг 
шу даврига нисбатан 11,7 
фоиз ўсди. Ўзбекистонда 
Хитой инвестицияси ишти-
рокида ташкил этилган 
482 қўшма корхона, 70 дан 
зиёд компания ваколатхо-
наси фаолият юритмоқда. 

Ўзбекистон ва Хитой 
барча соҳалар, жумладан, 
юқори технологиялар тар-
моғи бўйича турли лойиҳа-
ларни амалга оширишда 
фаол ҳамкорлик қилаяпти. 
Ушбу жараёнда «Навоий» 
эркин индустриал-иқтисо-
дий зонаси, «Ангрен» ва 
«Жиззах» махсус индустри-
ал зоналари муҳим ўрин 
тутади. Чунончи, «Жиззах» 
махсус индустриал зонаси-

да хитойлик тадбиркорлар 
билан ҳамкорликда мобиль 
телефонлар, қурилиш ма-
териаллари ва талаб юқори 
бўлган бошқа маҳсулотлар 
ишлаб чиқарилаётир. 

Икки мамлакат раҳбар-
ларининг олий даражадаги 
учрашувларида имзоланган 
ҳужжатлар бу борада муҳим 
ҳуқуқий асос бўлиб хизмат 
қилмоқда. Хусусан, Прези-
дентимиз Ислом Каримов-
нинг 2014 йил август ойида 
Хитойга давлат ташрифи 
стратегик шериклик муно-
сабатларини ривожланти-
ришда янги уфқлар очди. 
Ушбу ташриф доирасида 
умумий қиймати 5,2 мил-
лиард АҚШ доллари миқдо-
ридаги лойиҳалар бўйича 
йигирмадан зиёд ҳужжат, 
шунингдек, 800 миллион 
долларлик савдо шартно-
малари расмийлаштирил-
ди. Шу тариқа 6 миллиард 
долларга тенг келишувлар-
га эришилди. Бу ўзаро ман-
фаатли ҳамкорлик кўлами 
янада кенгайиб бораётга-
нидан далолатдир. 

Энг муҳими, бундай аҳд-
лашувлар O`zLiDeP элек-
торати ҳисобланган тад-
биркор ва фермерлар учун 
айни муддао бўлди. Чунки 
улар хитойлик ҳамкасблари 
билан юзма-юз туриб, ўзла-
ри учун манфаатли бўлган 
келишувларга эришдилар. 

— Серқуёш Ўзбекистон-
га биринчи марта келишим, 
— дейди биз билан суҳбат-
да қишлоқ хўжалиги техни-
калари ишлаб чиқаришга 
ихтисослашган Xinjiang 
Yuannong Machinery & 
Equiepment Co., Ltd ком-
панияси менежери Занг 
Жун Пин. — Биз нисбатан 
қисқа даврда мамлакатин-
гиз бизнес соҳасида яхши 
натижаларни қўлга кирит-
ганига гувоҳ бўлдик. Сира-
сини айтганда, пухта ўй-
ланган стратегия туфайли 
Ўзбекистон ўзининг саноат 
салоҳиятини мустаҳкамла-
япти ва иқтисодиётнинг жа-
дал суратда ўсишини таъ-
минламоқда. Қисқаси, бу 
ерда бизнесни ташкил этиш 
ва уни ривожлантириш учун 
зарур шарт-шароитлар 
муҳайё. Ўзбекистонлик тад-
биркор ва ишбилармонлар 
билан суҳбат чоғида бунга 
тўла амин бўлдик.  

Мамлакатларимиз ўр-
тасидаги ҳамкорлик бо-
шқа соҳаларда ҳам изчил 

ривожланмоқда. Хусусан, 
ёқилғи-энергетика йўнали-
шини олайлик. Марказий 
Осиё – Хитой газ қувури-
нинг тўртта тармоғи ҳам 
Ўзбекистон Республикаси 
ҳудудидан ўтгани нефть-
газ соҳасида юксак дара-
жадаги ўзаро ишонч ва 
яқин ҳамкорликдан дарак 
беради. Мамлакатларимиз 
мазкур газ қувурининг тўр-
тинчи линиясини қуриш ва 
ишга туширишни стратегик 
аҳамиятга  молик  муҳим 
лойиҳа, деб ҳисоблайди. 
Хитой Халқ Республикаси 
Раиси Си ЦзиньПиннинг 
2013 йил сентябрь ойи-
да Ўзбекистонга давлат 
ташрифи доирасида йилига 
30 миллиард куб-метр газ 
етказиб бериш қувватига 
эга бўлган мазкур линия 
қурилишига оид ҳужжат им-
золанди. Бу Марказий Оси-
ёдан ХХРга табиий газ экс-
порти ва транзитини янада 
кенгайтириш имконини бе-
ради. 

Чин юрти компаниялари 
Ўзбекистондаги углеводо-
род конларини қидириш ва 
қазиш ишларида ҳам фаол 
иштирок этаётир. Масалан, 
Хитой миллий нефть-газ 
корпорацияси (CNPC) ис-
тиқболли углеводород кон-
ларини қидириш ва ишга 
тушириш, шунингдек, Му-
борак газ-кимё мажмуасида 
табиий газни чуқур қайта 
ишлаш лойиҳасини амалга 
оширишда қатнашмоқда.

Бир сўз билан айтган-
да, Стратегик шериклик 
ўрнатиш тўғрисидаги қўш-
ма декларация, Дўстлик 
ва ҳамкорлик тўғрисидаги 
шартнома, Икки томонла-
ма стратегик ҳамкорликни 
янада чуқурлаштириш ва ри-
вожлантириш ҳақидаги қўш-
ма декларация каби қатор 
муҳим ҳужжатлар асосида 
изчил ривожланаётган  Ўзбе-
кистон ва Хитой ҳамкорли-
ги ўзаро манфаатдорликка 
асосланган. Эътиборлиси, 
муносабатларимиз сиёсат, 
иқтисодиёт, савдо, саноат, 
молия, қурилиш, илм-фан, 
таълим, маданият соҳала-
рида йилдан-йилга равнақ 
топмоқда.

Чин муваффақиятга 
эришган Чин юрти ислоҳот-
чиларининг Ўзбекистон билан 
ҳамкорлик қилишга бунчалик 
катта эътибор қаратаётга-
нининг сабаби бор, албатта. 
Чунки улар «ўзбек модели» 
самарадорлигини эътироф 
этиш баробарида биздан кўп 
нарса ўрганишаётгани ҳам 
ҳеч кимга сир эмас. Кези кел-
ганда, жаҳон молиявий инқи-
рози кучайган даврда фақат 
Хитой ва Ўзбекистон  иқтисо-
дий ўсиш суръатини барқарор 
сақлаб қолганини унутмаслик 
керак. Шунинг учун ҳам Хи-
той эришган ютуқларга «Чин 
муваффақияти», Ўзбекистон 
қўлга киритган натижаларга 
эса «Чин муваффақият», дея 
таъриф бергимиз келди.

ЧИН МУВАФФАҚИЯТГА ЭРИШГАН ЧИН ЮРТИ ИСЛОҲОТЧИЛАРИНИНГ ЎЗБЕКИСТОН 
БИЛАН ҲАМКОРЛИК ҚИЛИШГА БУНЧАЛИК КАТТА ЭЪТИБОР ҚАРАТИШАЁТГАНИ-
НИНГ САБАБИ БОР, АЛБАТТА. ЗЕРО УЛАР «ЎЗБЕК МОДЕЛИ» САМАРАДОРЛИГИНИ 
ЭЪТИРОФ ЭТИШ БАРОБАРИДА БИЗДАН КЎП НАРСА ЎРГАНИШАЁТГАНИ ҲАМ ҲЕЧ 
КИМГА СИР ЭМАС. КЕЗИ КЕЛГАНДА, ЖАҲОН МОЛИЯВИЙ ИНҚИРОЗИ КУЧАЙГАН БИР 
ДАВРДА ФАҚАТ ХИТОЙ ВА ЎЗБЕКИСТОН  ИҚТИСОДИЙ ЎСИШ СУРЪАТИНИ БАРҚА-
РОР САҚЛАБ ҚОЛГАНИНИ УНУТМАСЛИК КЕРАК. ШУНИНГ УЧУН ҲАМ ХИТОЙ ЭРИШ-
ГАН ЮТУҚЛАРГА «ЧИН МУВАФФАҚИЯТИ», ЎЗБЕКИСТОН ҚЎЛГА КИРИТГАН НАТИ-
ЖАЛАРГА ЭСА «ЧИН МУВАФФАҚИЯТ», ДЕЯ ТАЪРИФ БЕРГИМИЗ КЕЛДИ.

Узоқ умр кўриш сири топилди(ми?)

Малина саратонга қарши восита

Тиш пастаси ташхиси

Айнан қайси генлар умрни узайтиради? Нима сабабдан баъзилар узоқ умр 
кўришади? Қариш жараёнини секинлаштириш мумкинми? Ёш билан боғлиқ 
касалликлардан қандай ҳимояланса бўлади? Ушбу саволлар деярли барчани 
қизиқтириши табиий.
Ҳар бир халқда ўзига хос узоқ яшаш сири мавжуд. Масалан, америкаликлар 
узоқ умр кўриш учун доимо ҳаракатда бўлиш керак, деб ҳисоблашса, 
японлар кўпроқ гуруч ва балиқ маҳсулотларини тановул қилиш, французлар 
сифатли вино ичиш зарур, дейишади. Ўтказилган сўров натижалари бўйича 
эса 60 фоиз инсонлар яхши таъминланганлик узоқ умр кўришнинг асоси, 
дея жавоб беришган.
Яқинда Исроилда ўтказилган VIII Европа биогеронтология конгрессида 
юқоридаги муаммолар юзасидан сўзга чиққан олимларнинг таъкидлашича, 

генлар узоқ умр кўриш учун муҳим аҳамият касб этади. Исроиллик талабалар «Узоқ умр кўриш генининг бошқа 
генлар билан ўзаро таъсири» мавзуида профессор Вадим Фрэйфельд қўл остида тажрибалар ўтказишди. Улар ўз 
кузатувлари натижасида янги ген ёрдамида узоқ умр кўриш ва касалликнинг олдиндан аниқлаш мумкинлигини 
исботлашди. 
Хуллас, олимлар 2040 йилгача ўртача умр кўриш ёшини икки баробарга ошириш мумкинлигини таъкидлашмоқда.

Табиат неъмати бўлмиш малинанинг инсон саломатлигига фойдаси ҳақида 
кўп эшитганмиз. Океанорти олимлари ўтказган тадқиқотлар натижасида 
мазкур меванинг яна бир ижобий жиҳати кашф этилди.
Тадқиқотчилар малинани жониворларда синаб кўришганда 90 фоиздан ортиқ 
саратон ҳужайралари йўқ бўлганини аниқлашди. Зеро, малина антиоксидант 
хусусиятларига эга бўлиш билан бир қаторда унда саратонга қарши махсус 
модда мавжуд.
Аввалги тадқиқотлар натижаларига кўра, олимлар малинанинг фақат 
айрим турларигина саратон ҳужайраларини йўқ қилиши мумкин, деб 
ҳисоблашарди. Масалан, қора малина. Аммо сўнгги изланишлар шуни 
кўрсатмоқдаки, малинанинг ҳар қандай тури саратонга қарши курашиш 
хусусиятига эга экан.

Британиялик олимларнинг фикрича, одатий тиш пастаси таркибида 
учрайдиган бирикма инфаркт ва инсульт хавфини аниқлашга ёрдам берар 
экан. 
Кембриж университети тадқиқотчилари бемор қонига ўзида майда 
радиоактив моддалар заррачаларини сақловчи фторид натрий бирикмасини 
юбориб кўришди. Фторид натрий артериялардаги беқарор кальций билан 
реакцияга киришиб, амалдаги услублардан кўра аниқроқ ташхис қўйишга 
хизмат қилди.
Маълумки, кальций артериялардаги атеросклероз хасталиги 
ривожланишида муҳим роль ўйновчи ёғли ва бошқа тиқилмаларнинг муҳим 
таркибий қисми саналиб, улар беқарорлашган вақтда қоннинг қуюқалашуви 
инфаркт ва инсультни келтириб чиқаради.

Айни шу тиқилмаларнинг вужудга келаётганини қонга юборилган фторид натрий осонгина аниқлаб бериши 
мумкин. Бунда олимлар томирлардаги радиоактив фаоллик даражасини ўлчаб, айнан қайси қисмларда тиқилмалар 
мавжудлигини белгилаб олишади. Натижада инфаркт ва инсульт хавфини бартараф этиш бўйича ўз вақтида тиббий 
муолажаларни бошлаш имкони туғилади.

ФАХРИДДИН тайёрлади.

Азиз тадбиркорлар, фермерлар! 
Корхонангиз, фермер хўжалигингизда ишлаб чиқарилаётган ёки импорт маҳсулотларга мувофиқлик сертификати олишин-

гизда, шунингдек, корхонангизда Халқаро ISO: 9001 — «Сифатни бошқариш тизими»ни жорий этишингизда ҳам марказимизнинг 
малакали мутахассислари, эксперт-аудиторлари Сизга ўз маслаҳат ва ёрдамларини аяшмайди.

Хонадонингиз, корхонангизда ўрнатилган ўлчов воситаларини давлат қиёсловидан тез ва сифатли ўтказиш учун ҳам мутахас-
сисларимизга мурожаат қилишингиз ва уларнинг хизматидан фойдаланишингиз мумкин.

Азиз тадбиркорлар, қадрли истеъмолчилар!
Сиз «Сирдарё синов ва сертификатлаштириш маркази» давлат корхонасининг (0 367) 225-16-34 рақамли «Ишонч телефони»-

га қўнғироқ қилишингиз ёки www.sirdaryossmdk.uz веб-сайтимиз орқали ўзингизни қизиқтирган саволларга жавоб олишингиз 
ҳамда айрим муаммолар ечимини топишингиз мумкин. Мурожаатингизга марказимиз мутахассисларидан тез ва аниқ жавоб ола-
сиз. Чунки биз Сизнинг хизматингиздамиз!

Манзил: Гулистон шаҳри, Ш.Рашидов кўчаси, 21-уй.
Телефон: (0 367) 225-08-91, факс: 225-43-86.
e-mail: sirdaryossm@rssm.uz

«Сирдарё синов ва сертификатлаштириш маркази» давлат корхонаси.

БИЗ СИЗГА ҲАМКОРМИЗ!
«Сирдарё синов ва сертификатлаштириш маркази» давлат корхонаси тадбиркорларга янада 

қулайликлар яратиш, дунё стандарти талабларига тўла жавоб берадиган, сифатли маҳсулотлар ишлаб 
чиқариш, уларнинг экспортини йўлга қўйишда товар ишлаб чиқарувчилар, кўп тармоқли фермер 

хўжаликларига яқиндан ёрдам беради.

Хизматлар лицензияланган.

Корхонангиз, фермер хўжалигингизда ишлаб чиқарилаётган, қайта ишланаётган ёки импорт маҳсулотларга мувофиқлик 
сертификатига эга бўлишингиз, Халқаро ISO: 9001 — «Сифатни бошқариш тизими»ни жорий этишингизда малакали мутахас-
сисларимиз, эксперт-аудиторларимиз  Сизга  яқиндан ёрдам  беришади. 

Шунингдек, мавжуд ўлчов воситаларини давлат қиёсловидан ўтказиш учун ҳам мутахассисларимизга мурожаат қилишин-
гиз мумкин.  

Азиз ишбилармонлар,  қадрли истеъмолчилар!
Сиз (0 376) 227-01-89 рақамли «Ишонч телефони» орқали мурожаат қилсангиз, ўзингизни қизиқтирган саволлар, тадбир-

корлик фаолиятингиз билан боғлиқ барча масалалар бўйича жавоб оласиз. Мурожаатингиз эътиборимиздан четда қолмайди. 
Чунки биз Сизнинг хизматингиздамиз!

Манзил: Термиз шаҳри, Ибн Сино кўчаси, 41-А уй.
Телефон: (0 376) 227-01-89, факс: 227-06-10.   
e-mail: surхonssm@umail.uz 

«Сурхондарё синов ва сертификатлаштириш маркази» давлат корхонаси.

ТАДБИРКОРГА МАДАДКОРМИЗ!
«Сурхондарё синов ва сертификатлаштириш маркази» давлат корхонаси рақобатбардош, импорт ўрнини босадиган, 

экспортбоп, дунё стандарти талаблари даражасидаги маҳсулотлар ишлаб чиқариш, уларнинг салмоғини кўпайтиришда 
тадбиркорлар, кўп тармоқли фермер хўжаликларига  ёрдам беради.

Хизматлар лицензияланган.

255-68-50,
215-63-80,
281-40-17.

АЗИЗ 
МУШТАРИЙ!

«XXI asr»
ижтимоий-

сиёсий газетаси 
учун 2016 йилга 
обуна бошланди. 
Янги йилда ҳам 
биз билан бирга 
бўлишингизга 

ишонамиз.

НАШР ИНДЕКСИ 
ЎША-ЎША: 406. 

Дарвоқе, таҳририят 
билан  тўғридан-тўғри 

шартнома тузган юридик 
ва жисмоний  шахсларга 

чегирмалар бор.

Ўзбекистон Савдо-саноат 
палатаси жамоаси 
мазкур палатанинг 

Навоий вилояти ҳудудий 
бошқармаси собиқ 

бошлиғи
Бобур МИРЗАЕВнинг

вафоти муносабати 
билан марҳумнинг оила 

аъзоларига чуқур таъзия 
изҳор этади.

РЕКЛАМА

Марғилон шаҳрида миллий 
ҳунармандчилик ютуқларини 
ўзида акс эттирган либослар 
кўргазмаси намойиш этилди. 
Меҳнат фахрийлари, маҳалла 
фуқаролар йиғинлари фаоллари, 
хориждан ташриф буюрган 
меҳмонлар иштирок этган 
тадбирда халқимизнинг улуғ 
анъаналарини авайлаб-асраш 
ва ривожлантириш, касб-
ҳунар коллежлари талабалари 
томонидан тайёрланган 
маҳсулотларни намойиш 
қилиш, навқирон истеъдод 
эгаларини моддий ва маънавий 
рағбатлантиришга қаратилаётган 
эътибор юксак самаралар 
бераётгани таъкидланди.
Таассуротларга бой бўлган тадбир 
якунида Саида Акбарова, Қобил 
Маъмуровнинг «Асрлар садоси», 
Нилуфар Тоштемированинг 
«Азиз қадамжолар», Ҳайриддин 
Зайниддиновнинг «Куз 
оҳанглари» коллекциялари 
совринли ўринларга 
лойиқ топилди. Ғолиблар 
ташкилотчиларнинг  
сертификатлари билан 
тақдирландилар.

Профессионал теннисчилар уюшмаси (АТР) мусобақалар 
тақвимидан жой олган «Agri Chellenger-2015» халқаро 
турнирининг яккалик баҳсларида ҳамюртимиз Фаррух 
Дўстов муваффақиятли иштирок этди.
У дастлаб австриялик Максимилиан Нойкриц, иккинчи 
даврада литвалик Лауринас Григелис, чорак финалда 
Босния ва Герцеговина вакили Мирза Башич, ярим 
финалда эса россиялик Константин Кравчукни енгди.
Финал баҳсида ҳамюртимиз ҳиндистонлик Сакет 
Миненига қарши кортга тушди. Бир соату 21 дақиқа давом 
этган ушбу ўйинда Фаррух бир хил — 6:4, 6:4 ҳисобида 
рақибини мағлубиятга учратиб, бош соврин эгаси  бўлди.

Пойтахтимизда дзюдо бўйича Гран-при туркумига 
кирувчи халқаро турнир якунига етди.
Мазкур нуфузли турнирда 52 давлатнинг 355 нафар 
спортчиси совринли ўринлар билан бирга 2016 йили 
Бразилиянинг Рио-де-Жанейро шаҳри мезбонлик 
қиладиган XXXI ёзги Олимпия ўйинларига йўлланма 
берувчи муҳим рейтинг очколари учун ҳам баҳслашди.
«Ўзбекистон» спорт мажмуасида бўлиб ўтган 
мусобақада дзюдочиларимиз биттадан олтин ва 
кумуш, тўртта бронза медалга сазовор бўлдилар. 
Вазни 73 килограммгача бўлган полвонлар ўртасидаги 
беллашувларда ҳамюртимиз Мирали Шариповга тенг 
келадиган рақиб топилмади. Ушбу вазнда қатнашган 
яна бир полвонимиз Ғиёсжон Бобоев бронза медалини 
қўлга киритди. 60 килограммгача бўлган дзюдочилар 
беллашувида иштирок этган полвонларимиздан 
Шарофиддин Лутфуллаев иккинчи, Диёрбек Ўрозбоев 
учинчи ўринни эгаллади.
Гран-при турнирининг сўнгги кунида терма жамоамиз 
аъзоларидан Шерали Жўраев ва Сойиб Қурбонов ўз 
вазн тоифасида бронза медаль билан тақдирланди. 

Эшитиш қобилиятини йўқотган спортчилар ўртасида ўтказилаётган Осиё-Тинч океани ўйинларида 
ўзбекистонлик таэквондочилар учта бронза медалга сазовор бўлишди. Терма жамоамизга бронза 
медалларини Даврон Хидиров (-58 кг.), Гулмира Дадажонова (-47 кг) ва Маҳфуза Қурбонова (-57 
кг.) тақдим этишди.
Таъкидлаш жоизки, Осиё-Тинч океани ўйинлари саккизинчи бор ўтказилмоқда. Бу йилги 
мусобақаларда 25 давлатдан келган 1500 нафар спортчи енгил атлетика, бадминтон, велоспорт, 
футбол, боулинг, футзал, дзюдо, стол тенниси, сузиш, таэквондо, теннис ва баскетбол бўйича 
ғолиблик учун кураш олиб бораяпти.

Марғилон шаҳридаги 
маданият ва истироҳат боғида 
Кексаларни эъзозлаш йилига 
бағишлаб миллий таом — палов 
тайёрлаш бўйича танлов 
ўтказилди. Маҳалла фуқаролар 
йиғинларидаги фахрий ошпазлар 
пазандалик маҳоратини намойиш 
этишди. «Бетакроримсан, 
ягонасан, она Ватаним — 
Ўзбекистоним!» шиори остида 
ўтказилган ушбу тадбир мазмунан 
юртдошларимизни ёши улуғ 
инсонларга эҳтиром кўрсатиш, 
бугунги тинч-осуда, фаровон 
ҳаётимизга шукроналик туйғуси 
билан яшашга йўналтирилгани 
билан аҳамиятлидир.
Тадбирда фахрий отахонлар 
тинчлик — халқимизнинг энг катта 
бойлиги экани, унинг қадрига  
етиш зарурлиги ҳақида ҳаёт 
тажрибалари мисолида сўзлаб 
бердилар.
— Шундай дориламон кунларга 
етказганига шукр, — дейди 
«Йўрмадуз» маҳалласида 
истиқомат қилувчи Иккинчи 
жаҳон уруши қатнашчиси 
Абдусамад ота Ғуломов. — Обод 
юртда фарзандлар роҳатини 
кўриб, хотиржам ҳаёт кечириш 
катта бахт. Ғолиб пазандалар 
қимматбаҳо совғалар билан 
тақдирландилар.

Муҳаммаджон МАҲМУДОВ.

ХАБАРЛАР
Миллий 
либослар 
кўргазмаси

Дўстов — ғолиб

«… Тенг келадиган рақиб топилмади»

Таэквондочилардан 3 та бронза

Фахрий 
ошпазлар 
танлови

Хотин-қизлар бандлиги доимий эътиборда

Англиянинг «Челси» ва Германиянинг «Шальке 04» футбол 
клублари собиқ бош мураббийи тез орада «Ливерпуль»ни 
бошқариши мумкин эди. «Челси»ни чемпионлар лигаси ғолибига 
айлантирган италиялик мутахассис ҳозирда ишсиз. Расмий 
маълумотларга қараганда, «Ливерпуль» мураббийлигига асосий 
номзодлар орасида Юрген Клопп ва Карло Анчелотти ҳам бор.
Айрим хориж  нашрларининг ёзишича, германиялик 48 ёшли 
мутахассис пайшанба куни мерсисайдликлар билан 3 йиллик 
шартнома имзолаши кутилмоқда.
9 октябрь куни Клопп «мерсисайдликлар» бош мураббийи 
сифатида оммага таништирилар экан.
Жаноб Клопп «Ливерпуль»да аввалги иш жойи 
“Боруссия”дагидан кўпроқ маош олади. Унинг жамоадаги 

йиллик маоши 3,6 миллион фунтни ташкил қилиши айтилган.
Фахриддин НУРАЛИЕВ.

Ишсиз Ди Маттео —
бош мураббийликка номзод эди

Давра суҳбати тарзидаги 
очиқ мулоқот давомида  тил 
муомала, сўзлашув ва алоқа 
воситаси бўлибгина қолмай, 
миллат қиёфасини белги-
ловчи бебаҳо неъматлиги,  
халқни халқ, миллатни мил-
лат даражасига кўтарадиган 
робита унинг она  тили экан-
лиги хусусида сўз юритилди. 

— Инсон аввало ўз она 
тилини мукаммал билиши ва 
унга ҳурмат билан қараши 
лозим, — деди Иқбол Мир-
зо. — Мустақилликка эриш-
ганимиздан кейин ўзбек ти-
лига бўлган эътибор янада 
ортди. Эски тузум даврида-
ги атамалар истеъмолдан 
чиқиб, янги терминлар кириб 
келди. Ёш авлод маънавия-
тини юксалтириш мақсадида 
мактаб дарсликлари қайта-
дан нашр этилди, ҳақиқатни 
акс эттирувчи маълумотлар 
билан тўлдирилди. Зўравон 
мафкура қолдиқлари барта-

раф этилди. Яна шуни қайд 
этишни истардимки, навқи-
рон авлод миллий ўзликни 
англаши, юрт тақдири учун 
дахлдорлик туйғусини ҳис 
қилиши, фидойи инсон бў-
либ вояга етишида она ти-
лимизнинг аҳамияти жуда 
катта. 

Тадбирда алоҳида таъ-
кидланганидек, 1989 йил 21 
октябрда давлат тили ҳақида-
ги қонун қабул қилинганидан 
буён ўтган давр давомида ўз-

бек тилининг мавқеини оши-
риш йўлида кўплаб ишлар 
амалга оширилди. Жумла-
дан, олимларимиз томони-
дан «Ўзбек тилининг изоҳли 
луғати», «Ўзбек тилининг 
имло луғати», этимологик ва 
терминологик луғатлар нашр 
эттирилди. 

Партия фаоллари ва маъ-
навият тарғиботчиларининг 
самимий гурунгида ўзбек ти-
лининг ютуқлари билан бирга 
муаммолари хусусида ҳам 

фикр алмашилди. Аксарият 
афиша ва эълонлардаги им-
ловий хатолар, айрим дўкон 
ёки ресторанларнинг  инглиз-
ча ном билан аталиши шулар 
жумласидандир. Шунингдек, 
глобаллашув жараёнида «ом-
мавий маданият»нинг ёшлар 
онгига салбий таъсири, уни 
бартараф этишда барча бир-
дек масъуллиги, бу борада 
она тилининг долзарб аҳами-
яти хусусида алоҳида тўхта-
либ ўтилди.

ТИЛ — МИЛЛАТ ҒУРУРИ
O`zLiDeP Сиёсий Кенгаши Ижроия қўмитасида «Тил — миллат ғурури, 
ўлмас руҳи» мавзуида Ўзбекистон халқ шоири, Олий Мажлис Сенати 
аъзоси Иқбол Мирзо иштирокида маънавият соати ташкил этилди

Дилноза НОМОЗОВА,
«XXI asr»

«Тадбиркор аёл» Ўзбекистон ишбилармон аёллар уюшмаси томонидан  ҳам бу борада кенг кўламли ишлар амалга 
ошириляпти. Айни пайтда уюшмага аъзо бўлиш истагини билдирган тадбиркор аёллар сафи йилдан-йилга кенгайиб 
бормоқда. 
Уюшма мутахассислари хотин-қизларнинг ҳар бирига мос режа ишлаб чиқиш, билим ва малакаси етарли аёлларга 
меҳнат бозорида ўз ўрнини топиши, энди иш бошлаётганларга эса қизиқиши асосида кўникмасини бойитишга 
кўмак бераётир. Уюшма ҳузурида бизнесни юритиш, молиявий-ҳуқуқий саводхонлик, меҳмонхона ишини юритиш, 
қандолатчилик, гиламдўзлик каби гуруҳлар фаолияти йўлга қўйилган. 
Бу Нукусда «Тадбиркор аёл» Ўзбекистон ишбилармон аёллар уюшмаси Қорақалпоғистон Республикаси 
бўлими томонидан миллий каштачилик сирларини ўрганишга бағишлаб ўтказилган ўқув-семинарда алоҳида 
таъкидланди. 
Икки ҳафталик семинарда миллий каштачилик сирлари бўйича  машғулотлар ўтказилди. Миллий каштачилик 
санъатининг моҳир устаси Гулнора Ембергенованинг қадимий қорақалпоқ миллий нақшларини ўргатиш бўйича ўқув-
машғулотлари иштирокчиларда катта қизиқиш уйғотди. 
— Президентимиз раҳнамолигида аёлларнинг ижтимоий мавқеини юксалтириш ва фаоллигини оширишга алоҳида 
эътибор берилмоқда, — дейди қўнғиротлик Гулмира Хўжамуродова. — Миллий каштачилик сирларини пухта ўрганиб, ўз 
бизнесимни йўлга қўйиш ниятидаман. 

А.ОРТИҚБОЕВ, ЎзА мухбири.

Президентимиз раҳнамолигида тадбиркор аёлларнинг самарали фаолият 
кўрсатиши учун зарур шароитлар яратиш, уларнинг бу борадаги интилиш ва 
ташаббусларини қўллаб-қувватлашга алоҳида эътибор қаратилмоқда


